
255-265,15 WJR . Syuert van Godis genaden erzchebisschof van Kolne des Riches van
overberge

255-265,16 erzchecancellir Duoen kuont allen den geinen die diesen brief ane sient inde
horent dat die

255-265,17 edele vrouwe Mechtilt die wilen grevinne was ze Seyne durg vriede inde
ombe genade /

255-265,18 vons inde vonse gestichte leizit in gain in iere buorg ze wede inde in diese
dorph inde

255-265,19 kirspelle / Linse / winthain / Nuwenstat / aspach / inde Rospe / mit allen
deme dat zuo diesen

255-265,20 dorphen gehorig is / inde dat gelegen is an der siden des Rines da die buorg
wiede ane

255-265,21 steit . Vzbescheiden den stuocken die her na an diesen brieve sint bescrieven
. Dar vombe

255-265,22 so geven wir iere alleriairlichs also lange alse si leuet vor die guolde van
wiede vierdehalf

255-265,23 hundert marc rechtir kolschir penninge zwelf schillinge vor die marc gezalt
Wir geuen

255-265,24 iere ouch alleriairlichs also lange alse si levet huondert marc in- Sievenzich
marc rechter

255-265,25 kolschir penninge vor die penninge die man iere alliriairlichs van vonsme
gestichte schuoldich

255-265,26 is ze geuene . Dar zuo so sin wir iere schuldich Duosent marc inde vierzech
marc kolschir

255-265,27 penninge der penninge suolen wir iere geven zehanz e wir in ir guot gein
dru hundirt marc

255-265,28 echschir penninge / so bliuen wir iere schuldich van der scholt Sieven
hundert marc inde

255-265,29 vierzech marc kolschir penninge der seluer penninge suolen wir vorwert me
alleriairlichs

255-265,30 iere geuen hundert marc kolschir penninge si sterue ove si leue / hie
enbinnen also lange

255-265,31 biz wir iere diese Sieven hundert marc / inde vierzech marc vollegeldin ze
rechter recheningen .

255-265,32 Muogen wir ouch der seluer scholt bit rechter recheningen id min vinden
/ dat sal

255-265,33 vons ze staden stain . Diese vuonf hundirt marc / inde zwenzech marc
alliriairlichs die iere

255-265,34 gebuorent vor iere guolde / inde die hundirt marc alliriairlichs vor iere
scholt / die bewisen

255-265,35 wir iere bit willen inde bit gehenkenisse vnsis Capitteles / inde vnsir priore
van kolne in

255-265,36 vnser rechtir vorbore ze kolne inbinnin der stat bit namen an alle vonsme
tolle ze kolne /

255-265,37 an vonsme punderampthe an vnser gruoze / inde an vier marcken geldis
allirwechgelichs

255-265,38 an vnser muonzen ze kolne . Wir suolen vnse vruont dar zuo schicken die
van der seluer

255-265,39 vrouwen haluen diese guolde besetzen . Wer oug dat diese guolde hoere
queme dan wir

255-265,40 iere benuomit haven / dat sal si vons wieder keren . Gebreche oug id dan
aue / dat suolen

255-265,41 wir iere irvuollin binnen eime mainde na deme dat si vons manen duoit . Si
beheldit oug

255-265,42 in ieren dienste die Nuwe burg / inde beide die dorph Breitbach bit alleme
deme dat dar

255-265,43 zuo gehoret van deme berge alsnacke vopwert . Si beheldit oug zuo ieren
vorbuoren Sechteme /

255-265,44 inde Gilstorph / bit alleme deme dat dar zuo gehoirt . Jnde dar zuo alle die
man inde die

255-265,45 lude sowilches rechtes si sin die wonnent an der siden des Rines da kolne
die stat ane

255-265,46 steit die suolen in ierme dienste bliuen / oug war si varen wonnen . Diese
vorgenuomde

255-265,47 guolde die wir iere bewiset hauen / inde alle iere andere guolde die si
beheldit in iere hant

255-266,1 van deme guode dat zuo vonsme gestichte horet die sal iere volgin
genzeliche ein Jair na

255-266,2 ierme dode . also sowilge zijt dat si im me iare stiruet so sal iere die guolde
van deme

255-266,3 selueme iare genzelige volgen / Jnde na deme iare auer ein ganz iair
vollenkuomeliche .

255-266,4 Die guolde suolen wir duoen keren sowar si bescheidet bit rade ieres
bigethtirs / inde ierre

255-266,5 truhende . Oug suolen wir werven an die stat van kolne dat si die selue
vrouwe niemer me

255-266,6 gehinderen an dieser vorgenuomder guolden vmbe ingeiner hande sachge
die geschien muoge .

255-266,7 Jnde dat sie niemanne andirs dan iere id rechtes da ane bekennen alse lange
alse si

255-266,8 levet / inde na ierme dode alse lange alse hie vore bescrieven steit / inde dat
sal iere die

255-266,9 stat bescrieven inde besiegelen mit der stede ingesiegele . Dat selue suolen
wir oug weruen

255-266,10 an vonsme Capittele ze kolne . Oug suolen wir iere gewinnen bit vnser kost
an deme Pause

255-266,11 conseruatores die si willet over diese vorworde / inde over alle die vorworde
die iere

255-266,12 bescrieven sint van vnsme vorvaren deme erzchebisschoue Cuonrade / inde
van vonsme

255-266,13 gestichte . alle die vorworde sovlen wir iere stede halden / beide van nuwens
inde van

255-266,14 aldirs / der in verziet si niet an geime puonte . Sowanne wir allit dit iere
volvuort hain /

255-266,15 so suolen die man / inde die buorgman / die Thuorenlude / inde der
porzennere van wiede .

255-266,16 inde die dienstman vons inde vonsme gestichte huolden / also ove wir
steruen e diese selue

255-266,17 vorgenuomde grevinne / so suolen si iere zehanz na vnsme dode wieder
antwuorden inde

255-266,18 geuen die selue buorg wiede bit alleme deme vorgenuomdeme guode dat
dar zuo gehoret /

255-266,19 inde suolen iere die selue truwe inde huolde halden inde leisten die si iere
schuoldich waren

255-266,20 e si vons huolden / inde so sal oug die selue guolde van kolne vonsme
gestichte wieder bliuen

255-266,21 inde die huondert marc inde Sievenzich marc die der seluer vrouwen
bescrieven sint van

255-266,22 vonsme gestichte alliriaerlichs ze geldene die sal si wieder nemen na ieren
eirsten vorworden /

255-266,23 id en si dan also dat der bisschof de na vons kuomit ove vnse gestichte bit
der

255-266,24 seluer vrouwen also overdrage dat man iere diese selue vorworde stede halde
/ inde also

255-266,25 sichgir machge / dat man iere leiste allit dat hie vor gescrieven steit . Wir
en suolen oug die

255-266,26 buorgman / noch die thuorenlude / noch den Porzennere van wiede niet
wandelen noch entsetzen /

255-266,27 id en si bit der seluer vrouwen willen . Were oug dat sachge dat wir andere
255-266,28 buorgmanne / ove Thuorenlude / ove Porzennere zuo der seluer buorg

setten / die suolen der
255-266,29 seluer vrouwen sweren inde huolden / also alse die eirsten gehuoldit haint

mit allen vorworden
255-266,30 die iere hie bescreiven steint . Oug suolen wir bit ierme rade inde bit ierme

willen einen
255-266,31 amptman alda setzen / de sal iere die selue huolde sweren inde leisten / die

iere die andere
255-266,32 buorgmanne / inde die Thuorenlude inde der porzennere van wiede

gesworen haint ze leistene .

255-266,33 Willen wir oug den seluen amptman wandelen / dat sal bit den seluen
vorworden sin .

255-266,34 Quem it oug also dat die selue vrouwe bit gewalt geworpen wuorde vzzer
dieser vorgenuomder

255-266,35 guolde ze kolne van wilchen sachgen dat dat were / so suolen die man /
inde die

255-266,36 buorgman / die Thuorenlude / inde der amptman / inde der porzennere
van wiede der seluer

255-266,37 vrouwen wieder antwuorden inde geuen die selue buorg wiede bit alleme
deme dat dar zuo

255-266,38 gehoret / also alse hie vore bescrieven steit / inde suolen iere die selue truwe
leisten die si

255-266,39 iere schuoldich waren e si vons huolden . Dat selue suolen oug duoen die
dienstman / inde die

255-266,40 andere lude die dar zuo gehorent /. Wir suolen oug die edele lude die man
/ inde dat lant /

255-266,41 in alsuolgen eren inde rechte halden alse si van der seluer vrouwen vuorvaren
here braith

255-266,42 haint ze rechte . Oug suolen wir stede halden also verre alse dat recht inde
redelich is /

255-266,43 sowat si gedain hait deme duzcheme huse ze Breitpach inde deme goizhuse
inde deme

255-266,44 Spitale van heysterbag bit den wingarten ze Rinhelden / inde ze stegen inde
der wiesen

255-266,45 ze linse inde bit deme zienden inde bit der kirgen ze Nuwenstat . Jnde
suolin oug stede

255-266,46 halden dat si gedain heit dem goitzhuse van sentewalpurgenberge . Oug
beheldit si dat

255-266,47 guot dat ze Linse gelegen is / inde dat gehoret in ieren hof ze Rethirstorph
. Dar zuo beheldit

255-266,48 si oug ein vas wins dat si zuo ierme selengerede bit ieren penningen
vergoldin

255-267,1 heit ze Linse dat mach si keren sowar si wilt . Sowe oug iere gebeszirt inde
verbuozit

255-267,2 hait bit guodeme vorkuonde van wilcher hande gebruogge dat dat si / dan
ave en sulen wir

255-267,3 engeinre hande beszeringe ove buosze me vorderen ove nemen . Wir willen
oug dat die

255-267,4 selue vrouwe alreiairlichs eine lastvart haue in deme lande ze wiede sowanne
si wilt .

255-267,5 Sowat si oug in deme Rine heit ze vuerne dat suolen die lude van Linse iere
vuoren bit

255-267,6 deme selueme rechte alse it van aldirs here kuomin is / dat sal iere der
amptman alda zuo

255-267,7 brengen sowanne si des duoit gesinnen / alle ir ander guoit dat si in ierre
hant beheldit

255-267,8 id si erve ove lifzuicht / sowa dat gelegen is / dat suolen wir beschirmen na
al den vorworden

255-267,9 die iere bescrieven sint an ierme eirsteme brieve van vonsme vuorvaren deme
255-267,10 bisschoue Cuonrade / inde van vonsme gestichte van kolne die vorworde

die suolen wir alle
255-267,11 stede halden . Oug so bliuet iere stede inde behalden die mainninge die si

hait gedain
255-267,12 in vnsme Capittele ze kolne / na ieren eirsten brieven der mainningen der

en verziet si
255-267,13 niet . Wir suolen iere oug ein reichte retthir sin over alle die geine die iere

inde ieren
255-267,14 luden gewalt inde vonrecht gedain hauint . Sowat si oug des guodes des si

in ierre hant
255-267,15 beheldit / vons ze paichte willit setzin / dat suolen wir ze paichte nemen

inde suolen iere den
255-267,16 paicht antwuorden bit vonser kost inde vop vonsen angest in die stat van

kolne . Wolde si
255-267,17 oug ieman ane sprechgin sowe he were ove van wilchen sachgen dat dat

were dar vor
255-267,18 suolen wir antwuorden gelijch alse vor vonse gestichte also dat si des ane

kost inde ane
255-267,19 arbeit bliue . Jere lude inde iere Cloistere die si gemachgit hait die in suolen

in vonsme
255-267,20 lande / niet andirs tollen / dan die buorgere van kolne ze rechte schuoldich

sint ze tollene
255-267,21 alse iere in ieren alden bieven is bescrieven . Si en sal oug ingeinnen tol ze

kolne gelden
255-267,22 van ierme korne dat si ze kolne malin deit zuo ierme brode . Wir in suolen

oug in deme
255-267,23 vorgenuomden lande da si vons in leiszit gain geinre hande vestinninge ove

buorg machgen
255-267,24 id en si bit ierme guoden willen . Sowat wir oug in deme lande vestinningen

buen dan
255-267,25 aue sal man iere die selue huolde inde recht sweren inde leisten die man iere

schuoldich
255-267,26 is van der buorg ze wiede . Oug beheldit si de Nuowen hof ze wiede da ierre

schaif geint .
255-267,27 Sowanne vonse muonze ze kolne zuo kuomit / so sal die selue vrouwe vor

iere guolde die
255-267,28 wir iere bewisit haven ze kolne reichte kolsche penninge nemen . Die wile

oug vonse muonze
255-267,29 ze kolne niet in is zuo kuomen / so sal si nemen echsche penninge zweilf

schillinge vor die
255-267,30 marc . alse der bisschof albreith inde bruoder Gerart van andernachge

bescheiden haint .
255-267,31 Oug willen wir zehant duoen ervuollen sowat ieres mannis selen

verbrochgin is an den

255-267,32 dingen die iere van vonsme gestichte bescrieven sint . Jere buorgmanne van
der Nuwer

255-267,33 buorg die suolen wir huosen inde halden / sowes si ze rechte willent kuomin
also dat die

255-267,34 selue vrouwe des ane kuomber blive . Qvem it oug also des got niet en wille
dat einicher

255-267,35 hande bruochge tuosschin vons inde der seluer vrouwen sich erliefven an
wilchin sachgin

255-267,36 dat dat were / so sal sie kiesen dar zuo einen guoden man / inde wir einen
anderen guoden

255-267,37 man die vons redelichge bescheiden . Were oug dat sachge dat die zwene
man niet overein

255-267,38 verdragen en kuonden / so sal der bisschof albreicht des eien overmeister
sin . Sowie he

255-267,39 dat setzit inde bescheidit dat suolen wir also halden inde leisten binnen
einen mainde na

255-267,40 deme dat wir bescheiden werden . Were oug dat sich dat vertreckede van
vonsenthalven

255-267,41 dat wir van vonwillen ove van einicher hande arger liste niet in leisten noch
in deden also

255-267,42 alse de selue bisschof albreicht dat bescheidit / so mach si wale ove si willit
wieder in gain

255-267,43 in die selue buorg ze wiede inde in allit dat guot dat zuo der buorg gehoret
/ alse hie vore

255-267,44 bescrieven is . Jnde die buorgmanne / inde die Thuorenlude / inde der
porzennere / inde der

255-267,45 amptman van wiede inde die andere lude die dar zuo gehorent / sowilchis
rechtis si sin

255-267,46 die suolen der seluer vrouwen die selue truwe inde huolde halden inde
leisten die si iere

255-267,47 schuoldich waren e si vons huolden . Were oug dat de bisschof albreicht
sturue so suolen wir

255-267,48 beide samen einen guodenman kiesen an sine stat / de die selue macht have
vns beide ze

255-268,1 bescheidene na deme dat hie vor bescrieven steit . Sowanne oug der seluer
vrouwen

255-268,2 gebuort ze maninne vombe einicher hande gebruochge / inde sin wir dan
ze kolne / ove ze

255-268,3 Buonne / ove ze andernachge / ove ze Nuisse / ove in dieser gebuoirden /
so sal si vons duoen

255-268,4 manen / inde wir suolen iere duoen also alse hie vore bescrieven is . Were
oug dat sachge

255-268,5 dat wir dan binnen dieser gebuirden niet ent weren / inde si vonser niet en
mochte noch

255-268,6 en wolde erbeiden / so sal si die herren van me duome ze kolne in deme
Capittele duoen

255-268,7 manen / inde den seluen herren geuen wir gewalt dat si iere leisten duoen
/ na allen den

255-268,8 vorworden die iere bescrieven sint . Wir suolen stede halden sowat der
bisschof albreicht

255-268,9 inde bruoder Gerart van andernachge setzint inde ordinnierent bit deme
guode dat si willit /

255-268,10 dat na ierme dode bliue inde dienne den Goitzhusen die die penninge
iairlichs geuent

255-268,11 die man iere schuoldich is ze geuene also alse tuosschin iere inde vonsme
vorvaren deme

255-268,12 bisschove Cuonrade inde vonsme gestichte van eirsten gesprochgen is . Wir
willen oug dat

255-268,13 dat iair inde der tirmt dieser vorgenuomder guolden ze kolne allewege ane
ge an vonser

255-268,14 vrowen dage der lassir denman in latine heizit Natiuitas / inde oug allewege
vz ge an

255-268,15 der seluer vnser vrouwen avende . allit dit hain wir gelovit der seluer
vorgenuomder

255-268,16 vrouwen stede ze haldene bit guoden truwen suonder alre hande arge list .
overmitz vonses

255-268,17 Capittels / vnser priore / inde vnser stede van kolne Wir verzien oug aller
hande wereworde /

255-268,18 inde aller hande weringe beide geistlige inde werilthlige die vons inde
vonsme gestichte her

255-268,19 wieder wieder alle diese vorworde die iere bescrieven sint van nuwens inde
van aldirs

255-268,20 ze staden stain muogen / Wir Capittel inde priore van kolne geloven dat
der seluer vorgenuomder

255-268,21 vrouwen / dat wir iere alle diese vorgenuomde vorworde stede suolen halden
/

255-268,22 inde si niemer da ane gehinderen / Wolde si oug vonse herre der bisschof
van kolne ove

255-268,23 eiman andirs da ane hinderen dat suolen wir weren na vonser macht bit
guoden truwen

255-268,24 suonder arge list . Dit vrkuonden wir mit vonses Capittels Jngesiegele dat
man heizit sente

255-268,25 Petirs jngesiegel an diesme brieve . Wir Richtere . Scheffene / der Rait /
inde die Buorgere

255-268,26 gemeine van kolne vrkuonden oug dat an diesme brieve dat wir duorg bede
inde vombe

255-268,27 lieve vonsis herren des erzchenbisschoves Syverdis / inde des Capittils van
kolne gelovet

255-268,28 hauen der vorgenuomder edelre vrouwen Mechtilden dat wir si noch iere
boden / die si

255-268,29 dar zuo schickit an der seluer vorgenuomder guolden ze kolne niemer in
suolen gehinderen

255-268,30 vombe ingeiner hande sachge die geschien muoge / inde dat wir niemanne
andirs dan iere

255-268,31 einichger hande recht bekennin an der vorgenuomder guolden ze kolne also
lange alse si

255-268,32 levet / inde na ierme dode also lange alse iere hie vore an diesme brieve
gelovet inde

255-268,33 bescrieven is . Wolde si oug eiman sowe de were da ane hinderen / des in
suolen wir niet

255-268,34 gestadin / inde suolen si vorstein / inde iere truweliche helpen gelijch alse
eime vonsme

255-268,35 buorgere sunder alre hande arge list . Dat vorkuonden wir bit vonser stede
Jngesiegele an

255-268,36 diesme brieve . Wir vorgenuomde Capittil / Priore / Richtere / Scheffene
/ der Rait inde die

255-268,37 Buorgere gemeine van kolne verzien oug her wieder alre hande weringen
die vons ze

255-268,38 staden muogen stain / engein der seluer vorgenuomder vrouwen an allen
diesen voreworden

255-268,39 die iere van nuwens inde van aldirs bescrieven sint beide geistlich inde
weriltlich / Jn

255-268,40 vorkuonde inde in vestinninge alle dieser vorgesprochgenre dinge / so hain
wir de vorgenuomde

255-268,41 erzchebisschof Syuert van kolne der vorgenuomder edelre vrouwen
Mechtilden

255-268,42 diesen brief gegevin besiegilt bit vonsme Jngesiegele / inde bit Jngesiegelin
Sente Petirs /

255-268,43 inde der stede van kolne / Dit geschag ze kolne in vonsme Capittele ze me
Duome na godis

255-268,44 gebuorde Dusint iair zwei hundert iair / inde vunfve inde Sievenzich iair an
vonser vrouwen

255-268,45 avende der lassir den man heizit in latine Natiuitas .

407A-369,43 Jch Mechtilt wilen Grevinne was ze Seyne /
407A-369,44 allen den die disen brif suolen sein inde horen
407A-369,45 heil in vnsen herren gode . Want dat also

407A-370,2 gevorwordet was / inde gelovet zuschen minen
407A-370,3 herren deme ertzchenbisschoffe Syverde van
407A-370,4 Colne inde mir duo wir des overdruogen dat
407A-370,5 ich in liz gan in min lant / inde ich in die
407A-370,6 guolde ze Colne gienc / dat dise dorph Sechteme /
407A-370,7 inde Gilstorph / bit alle der guolden die
407A-370,8 dar zuo gehoret / inde der zinde van aspach /
407A-370,9 zehantz na mime dode suolen ane vallen inde
407A-370,10 eweliche dinen deme Capittele van me Duome /
407A-370,11 inde den anderen godeshusen die die penninge
407A-370,12 plegent ze gevene / die mir der bisschof
407A-370,13 van Colne inde die priore alleriarlichs schuldich
407A-370,14 sint ze gevene / na deme dat it geredet
407A-370,15 was bit minen herren deme Ertzchenbisschoffe

407A-370,16 Conrade / inde ouch deme Ertzchenbisschoffe
407A-370,17 Engelbrechte . Dar vmbe so bin ich des ze
407A-370,18 rade worden bit rade guoder bescheidenre
407A-370,19 lude / dat ich vmbe genade inde vmbe heil
407A-370,20 miner selen inde mines liven herren mines
407A-370,21 mannis selen / die selve dorph / Sechteme inde
407A-370,22 Gilstorph / die ich halden ze mannis lene van
407A-370,23 deme gestichte van Colne / bit alle der gulden
407A-370,24 die dar zuo gehoret / inde den seluen zinden
407A-370,25 van aspach den ich ouch haven ze mannis
407A-370,26 lene van deme gestichte van Colne / besetzen
407A-370,27 inde geven deme selven Capittele van me
407A-370,28 Duome inde den anderen vorgenuomden godeshusen /.
407A-370,29 Jnde op dragen deme seluen Capittele
407A-370,30 van me Duome / sowat ich rechtis an deme
407A-370,31 guode haven / bit beheltnisse miner lifzuocht
407A-370,32 an den selven guode / also lange alse ich leven /
407A-370,33 Ouch so sal die guolde van deme selven guode
407A-370,34 mir volgen ein jar na mime dode / dat erste
407A-370,35 iar / die selve gulde van deme eirsten jare
407A-370,36 na mime dode die sal man keren inde geven
407A-370,37 also alse ich dat bescheiden sal in mime
407A-370,38 testamente . Dit hain ich gedain bit alsuolchen
407A-370,39 vorworden dat dat Capittel van me Duome /
407A-370,40 inde alle die andere Godeshus / mines liven
407A-370,41 herren mines mannis / wilen des Greven
407A-370,42 Heynriches van Seyne jargezide eweliche
407A-370,43 suolen begain allerjarliches bit Missen / bit
407A-370,44 vigilien / bit commendatien / inde bit allen
407A-370,45 den gehuchnisse die dar zuo gehorent / jnde
407A-370,46 suolen sin jargezide zehantz beschriven in
407A-370,47 allen iren buochen da si ire memorien in

407A-371,2 plegent ze schrivene . Dat selue suolen si ouch
407A-371,3 mir duon na mime dode / also alse mir beschriven
407A-371,4 is van deme gestichte van Colne /
407A-371,5 si suolen zehantz na mime dode / sowanne
407A-371,6 ich steruen mich begain in me Duome inde
407A-371,7 in allen den anderen godeshusen bit Missen /
407A-371,8 bit vigilien / bit Commendatien / gelich alse
407A-371,9 min lichaim da intgegenwordich stuonde / Man
407A-371,10 sal mir ouch leisten also alse mir beschriven
407A-371,11 is van me gestichte van Colne / dat ein igelich
407A-371,12 prister in deme gestichte van Colne inde in
407A-371,13 deme bisduome / mir eine Misse sal sprechen
407A-371,14 zehantz na mime dode / Dar zuo so sal man
407A-371,15 eweliche min jargezide begain in allen den
407A-371,16 vorgenuomden godeshusen allerjarliches / also

407A-371,17 alse mir van deme gestichte van Colne beschriven
407A-371,18 is . Dise vorgenuomde guolde die ich
407A-371,19 deme Capittele van me Duome op gedragen
407A-371,20 haven / die sal dat selve Capittel van me Duome
407A-371,21 besetzen inde winnen / inde bewaren / inde
407A-371,22 sal den anderen godeshusen / alleriarliches
407A-371,23 geven inde deilen sowat vrbuoren alleriarliches
407A-371,24 vellet van deme seluen guode . na marczalen /
407A-371,25 na deme dat eime igelichen godeshuse
407A-371,26 ane gebuoren sal ze rechte / also alse dat
407A-371,27 Capittel van me Duome sal setzen inde ordiniren .
407A-371,28 Ouch so sal dat selue Capittel van me
407A-371,29 Duome sine kost inde sine arbeit alleriarliches
407A-371,30 zevorent uz nemen / die geboret an dat selue
407A-371,31 guot ze buwene inde ze winnenne / Js ouch
407A-371,32 dat dat Capittel van me Duome van diser vorgenuomder
407A-371,33 guolden id willet ave losen ove
407A-371,34 gelden van den anderen godeshusen . des sal
407A-371,35 dat selve Capittel van me Duome vollenkomene
407A-371,36 gewalt inde vrien wilkuore hauen / also dat
407A-371,37 man ie vor die marc geldes sal geven zin
407A-371,38 marc rechter Colscher penninge die genge
407A-371,39 inde geve sin / Die penninge sal man bit rade
407A-371,40 inde bit geheize des seluen Capittels van me
407A-371,41 Duome an ander gut leggen / dan aue man
407A-371,42 vnse memorie inde vnse iargezide eweliche
407A-371,43 bege / Jch bescheiden ouch vz an deme seluen
407A-371,44 guode dat hogerichte van halse inde van
407A-371,45 houvede / inde alle die man die van deme
407A-371,46 seluen guode verleint sint ze rechten mannis
407A-371,47 lene / der manne inde des hogerichtes sal
407A-371,48 sich der bisschof van Colne ane nemen / inde

407A-372,2 nit vorder . alle die andere guolde inde alle
407A-372,3 dat andere recht sowie dat genant si / dat
407A-372,4 van deme selven guode irvallen inde irschinen
407A-372,5 mach dat sal genzeliche inde eweliche los
407A-372,6 inde ledich bliven deme Capittele van me
407A-372,7 Duome / inde den anderen vorgenuomden godeshusen /
407A-372,8 also alse hie vore beschriven is /
407A-372,9 Quem et ouch also dat ich dar zuo wuorde
407A-372,10 bracht dat ich min ander guot van deme gestichte
407A-372,11 van Colne kerede / dat ich an dat
407A-372,12 selue gestichte gekeret hain / so salen dise
407A-372,13 vorgenuomde dorph Sechteme inde Gilstorph
407A-372,14 bit alle der guolden die dar zuo gehoret / inde
407A-372,15 der zinde van aspach bliven an den eirsten
407A-372,16 vorworden . die zuoschen mir inde deme gestichte

407A-372,17 van Colne beschriven wuorden duo ich
407A-372,18 min gut an dat gestichte keirde . Dit hain
407A-372,19 ich gedain bit vrkunde herin Diderichs van
407A-372,20 bure des Duomdechens van Colne / de min
407A-372,21 truwehant is / herin winrichs des Corbisschoffes
407A-372,22 van me Duome . herin winandis van
407A-372,23 Blankenberg / de ouch min truwehant is /
407A-372,24 herin Johannis van Renninberg die Canuonge
407A-372,25 sint ze me Duome . bruoder Heynriches des Priors
407A-372,26 zuo den predigeren van Colne / inde herin
407A-372,27 Lambrechtes mines Capellanis /. Jn vrkunde
407A-372,28 diser dinge so hain ich deme seluen Capittele
407A-372,29 van me Duome / inde den anderen vorgenuomden
407A-372,30 godeshusen disen brif gegeven besigelt bit
407A-372,31 mime Jngesigele / inde bit des vorgenuomden
407A-372,32 Priors Heynrichs Jngesigele . Dit geschach
407A-372,33 na godes geburde Dusent jar / zwei hundert
407A-372,34 jar / inde Echtzich jar /

407B-369,43 Jch Mechtilt wilen Grevinne was ze Seyne
407B-369,44 allen den die disen brif suolen sein inde horen
407B-369,45 heil in vnsen herren gode / want dat also

407B-370,2 gevorwordet was inde gelovet zuschen mime
407B-370,3 herren deme Ertzchenbisschoffe Syverde van
407B-370,4 Colne inde mir / duo wir des overdruogen / dat
407B-370,5 ich in liz gain in min lant / inde ich in die
407B-370,6 guolde ze Colne gienc / dat dise dorph Sechteme
407B-370,7 inde Gilstorph / bit alle der guolden die
407B-370,8 dar zuo gehoret / inde der zinde van aspach
407B-370,9 zehantz na mime dode suolen ane vallen / inde
407B-370,10 eweliche dinen deme Capittele van me Duome /
407B-370,11 inde den anderen godeshusen / die die penninge
407B-370,12 plegent ze gevene / die mir der bisschof
407B-370,13 van Colne inde die priore alleriarlichs schuldich
407B-370,14 sint ze gevene / na deme dat it geredet
407B-370,15 was bit minen herren deme Ertzenbisschoffe
407B-370,16 Conrade / inde ouch deme Ertzchenbisschoffe
407B-370,17 Engelbrechte / dar vmbe so bin ich des ze
407B-370,18 rade worden / bit rade guoder bescheidenre
407B-370,19 lude / dat ich vmbe genade / inde vmbe heil
407B-370,20 miner selen / inde mines liven herren mines
407B-370,21 mannis selen / die selue dorph Sechteme inde
407B-370,22 Gilstorph die ich halden ze mannis lene van
407B-370,23 deme gestichte van Colne bit alle der guolden
407B-370,24 die dar zuo gehoret / inde den seluen zinden
407B-370,25 van aspach / den ich ouch haven ze mannis
407B-370,26 lene van deme gestichte van Colne / besetzen

407B-370,27 inde geven deme selven Capittele van me
407B-370,28 Duome / inde den anderen vorgenuomden godeshusen /
407B-370,29 Jnde op dragen deme seluen Capittele
407B-370,30 van me Duome / sowat ich rechtis an deme
407B-370,31 guode hauen / bit beheltnisse miner lifzuocht
407B-370,32 an deme seluen guode / also lange alse ich leven .
407B-370,33 Ouch so sal die guolde van deme seluen guode
407B-370,34 mir volgen ein iar na mime dode / dat eirste
407B-370,35 iar / Die selve guolde van deme eirsten iare
407B-370,36 na mime dode die sal man keren inde geven
407B-370,37 also alse ich dat bescheiden sal in mime
407B-370,38 testamente . Dit hain ich gedain bit alsuolchen
407B-370,39 vorworden / dat dat Capittel van me Duome /
407B-370,40 inde alle die andere godeshus mines liven
407B-370,41 herren mines mannis wilen des Greven
407B-370,42 Heynriches van Seyne iargezide eweliche
407B-370,43 suolen begain alleriarliches bit Missen / bit
407B-370,44 vigilien / bit Commendatien / inde bit allen
407B-370,45 den gehuchnisse die dar zuo gehorent / inde
407B-370,46 suolen sin iargezide zehantz beschriven in
407B-370,47 allen iren buochen / da si ire memorien in
407B-370,48 plegent ze schrivene / Dat selue suolen si ouch

407B-371,2 mir duon na mime dode also alse mir beschriven
407B-371,3 is van deme gestichte van Colne /
407B-371,4 Si suolen zehantz na mime dode sowanne
407B-371,5 ich sterven mich begain in me Duome / inde
407B-371,6 inde in allen den anderen godeshusen / bit
407B-371,7 missen / bit vigilien / bit Commendatien / gelich
407B-371,8 alse min lichaim da intgegenwordich
407B-371,9 stuonde . Man sal mir ouch leisten also alse
407B-371,10 mir beschriven is van me gestichte van Colne /
407B-371,11 dat ein igelich prister in deme gestichte van
407B-371,12 Colne inde in deme bisduome / mir eine selemisse
407B-371,13 sal sprechen zehantz na mime dode /
407B-371,14 Dar zuo so sal man eweliche min iargezide
407B-371,15 begain in allen den vorgenuomden godeshusen
407B-371,16 alleriarliches also alse mir van deme gestichte
407B-371,17 van Colne beschriven is / Dise vorgenuomde
407B-371,18 guolde / die ich deme Capittele van me
407B-371,19 Duome op gedragen haven / die sal dat selve Capittel
407B-371,20 van me Duome besetzen / inde winnen / inde
407B-371,21 bewaren / inde sal den anderen godeshusen
407B-371,22 alleriarliches geven inde deilen / sowat vrbuoren
407B-371,23 alleriarliches vellet van deme seluen
407B-371,24 guode / na marczalen / na deme dat eime igelichen
407B-371,25 godeshuse ane gebuoren sal ze rechte / also
407B-371,26 alse dat Capittel van me Duome sal setzen

407B-371,27 inde ordiniren / Ouch so sal dat selve Capittel
407B-371,28 van me Duome sine kost inde sine arbeit alleriarliches
407B-371,29 zevorent vz nemin / die gebuoret an
407B-371,30 dat selue guot ze buwene / inde ze winnenne /
407B-371,31 Js ouch dat dat Capittel van me Duome van
407B-371,32 diser vorgenuomder guolden id willet ave losen
407B-371,33 ove gelden van den anderen godeshusen /
407B-371,34 des sal dat selve Capittel van me Duome vollenkomene
407B-371,35 gewalt / inde vrien wilkuore haven /
407B-371,36 also dat man ie vor die marc geldes sal
407B-371,37 geven zin marc rechter Colscher penninge /
407B-371,38 die genge inde geve sin / Die penninge sal
407B-371,39 man bit rade inde bit geheize des selven
407B-371,40 Capittels van me Duome an ander guot leggen
407B-371,41 dan ave man vnse memorie inde vnse iargezide
407B-371,42 eweliche bege / Jch bescheiden ouch
407B-371,43 vz an deme selven guode / dat hogerichte
407B-371,44 van halse inde van houvede / inde alle die
407B-371,45 man die van deme selven guode verlenet sint
407B-371,46 ze rechten mannis lene / der manne inde des
407B-371,47 hogerichtes sal sich der bisschof van Colne
407B-371,48 ane nemen inde nit vorder / alle die andere

407B-372,2 guolde inde allet dat andere recht sowie dat
407B-372,3 genant si / dat van deme selven guode irvallen
407B-372,4 inde irschinen mach dat sal genzeliche inde
407B-372,5 eweliche los inde ledich bliven deme Capittele
407B-372,6 van me Duome / inde den anderen vorgenuomden
407B-372,7 godeshusen / also alse hie vore
407B-372,8 beschriven is / Qvem et ouch also dat ich dar
407B-372,9 zuo wuorde bracht / dat ich min ander guot van
407B-372,10 deme gestichte van Colne kerede / dat ich
407B-372,11 an dat selve gestichte gekeret hain / so suolen
407B-372,12 dise vorgenuomde dorph Sechteme inde Gilstorph
407B-372,13 bit alle der guolden die dar zuo gehoret /
407B-372,14 inde der zinde van aspach mir wider bliven /
407B-372,15 inde bit deme anderen guode volgen soware
407B-372,16 dat gekeret wirt / na allen den vorworden
407B-372,17 die zuschen mir inde deme gestichte beschriven
407B-372,18 wuorden duo ich min guot z en eirsten
407B-372,19 an dat gestichte kerede / Dit hain ich gedain
407B-372,20 bit vrkunde herin Diderichs van bure / des
407B-372,21 Duomdechens van Colne / de min truwehant
407B-372,22 is / herin winrichs des Coirbisschoffes van me
407B-372,23 Duome / herin winandis van Blankenberg / de
407B-372,24 ouch min truwehant is / herin Johannis van
407B-372,25 Renninberg / die Canuonge sint ze me Duome /
407B-372,26 bruoder Heynriches des Priores zuo den predigeren

407B-372,27 van Colne / inde herin Lambrechtes
407B-372,28 mines Capellanis / Jn vrkunde diser dinge so
407B-372,29 hain ich deme selven Capittele van me Duome /
407B-372,30 inde den anderen vorgenuomden godeshusen /
407B-372,31 disen brif gegeven besigelt bit mime jngesigele /
407B-372,32 inde bit jngesigelen der vorgenuomdere /
407B-372,33 herin Diderichs van bure / des Duomdechens
407B-372,34 van Colne / herin winrichs des Coirbisschoffes /
407B-372,35 herin winandis van Blankenberg / herin Johannis
407B-372,36 van Renninberg / des Prioris Heynriches /
407B-372,37 inde herin Lambrechtes mines Capellanis /
407B-372,38 Dit geschach na godes geburde Dusent
407B-372,39 jar / zwei hundert jar / inde Echtzich jar /

501A-444,35 Jch Mechtilt wilen Grevinne was ze Seyne
501A-444,36 duon kunt allen den die disen brief suolen sien
501A-444,37 inde horen dat Conrat inde Beatirse / Heinrichs
501A-444,38 kindere van Husen / bit Lodewige van
501A-444,39 Husen iren bruodere also overdruogen / dat si
501A-444,40 deme selven Lodewige inde agnesen sinen
501A-444,41 wive inde sinen erven vor mir op druogen
501A-444,42 erfliche inde gaven allet dat erve dat vn ze
501A-444,43 rechte ane vallen / ove gebuoren solde ove

501A-445,2 mochte na ires vader dode van deme hove /
501A-445,3 inde van deme guode ze Husen / dar op Verzigen
501A-445,4 si beide / vor sich inde vor ire nacomelinge /
501A-445,5 also dat si noch niman van irre wegen
501A-445,6 den selven Lodewige noch agnesen / noch ire
501A-445,7 erven nimer me vmbe dat selve guot ane en
501A-445,8 suolen noch en muogen sprechen . Hie over da
501A-445,9 dit geschach waren ir vader heinrich van
501A-445,10 husen / Her Lambrecht der vnderkuster
501A-445,11 vam me Duome Her arnolt min Capelan / Vde
501A-445,12 Heine Van vilk / philips / arnolt van budelingen /
501A-445,13 Menschir min kellenere / Gobele min
501A-445,14 koch / Cruselere inde sine brudere Nicholaus
501A-445,15 inde arnolt . inde andere guode lude / Jn vrkunde
501A-445,16 diser dinge so hain ich disen brief duon
501A-445,17 schriven inde besigelen bit mime Jngesigele /
501A-445,18 inde bit Jngesigele bruoder Hermans des Commendurs
501A-445,19 van Breitbach . Dit geschach na
501A-445,20 godes geburde Dusent Jar / zwei hundert Jar /
501A-445,21 inde zwei inde Echtzich Jar .

501B-444,35 Jch Mechtilt wilen Grevinne was ze Seyne
501B-444,36 Duon kunt allen den die disen brief suolen sien
501B-444,37 inde horen / dat Conrat inde Beatirse Heinrichs

501B-444,38 kindere van husen / bit Lodewige van
501B-444,39 Husen iren bruodere also overdruogen / dat si
501B-444,40 deme selven Lodewige inde agnesen sinen
501B-444,41 wive / inde sinen erven vor mir op druogen
501B-444,42 erfliche inde gaven allet dat erve dat vn ze
501B-444,43 rechte ane vallen / ove gebuoren solde ove

501B-445,2 mochte na ires vader dode van deme hove
501B-445,3 inde van deme guode ze Husen dar op verzigen
501B-445,4 si beide / vor sich inde vor ire nacomelinge /
501B-445,5 also dat si noch niman van irre wegen /
501B-445,6 den selven Lodewige noch agnesen / noch
501B-445,7 ire erven / nimer me vmbe dat selve guot ane
501B-445,8 en suolen noch en muogen sprechen . Hie over
501B-445,9 da dit geschach waren ir vader Heinrich van
501B-445,10 Husen / her Lambrecht der vnderkuster
501B-445,11 vam me Duome / her arnolt min caplan / vde
501B-445,12 Heine van vilke / philips / arnolt van budelingen /
501B-445,13 Menschir min [.]ellenere[.] / Gobele min
501B-445,14 koch / Cruselere inde sine bruodere Nicholaus
501B-445,15 inde arnolt / inde andere guode lude . Jn vrkunde
501B-445,16 diser dinge so hain ich disen brief
501B-445,17 duon schriven inde besigelen bit mime Jngesigele /
501B-445,18 inde bit ingesigele heren Lambrechtes
501B-445,19 des vnderkusters vam me Duome . Dit geschach
501B-445,20 na godes geburde Dusent Jar zwei
501B-445,21 hundert Jar / inde zwei inde Echtzich Jar .

623-049,14 Jr bruoder Heynrich Prior Provincial des ordinis der bruodere van den
predicheren

623-049,15 over alle duitzsche lant / Jnde bruoder Berenger van Loyffen des ordinis
van sente Johannis

623-049,16 spitale de gewalt hait inde in des Meisters van overmere stat is gesat over
alle duitzsche

623-049,17 lant / over Beheym / over Oysterriche / over Merrere / inde over Polenen
/ Duon kunt inde

623-049,18 vrkunden dat allen den die disen brief suolen sien inde horen / dat wir disen
brief de her

623-049,19 na beschriven steit gesien inde gehoirt inde gelesen haven bit ganzer
geschrift vngevelschet /

623-049,20 inde bit ganzen Jngesigelen / in der formen alse hie na volget / Wir Syfvert
van

623-049,21 godes genaden Ertzschebisschof van Colne des Riches van overBerge
Erchecancellere duon

623-049,22 kunt allen den ginen die disen brief ane sient inde horent / dat die edele
vrouwe Mechtilt

623-049,23 die wilen Grevinne was ze Seyne durch vride inde vmbe genade / vns inde
vnseme gestichte

623-049,24 lezet in gain in ire Burch ze wiede inde in dise dorph / inde kirspelle / Linse
/ winthain /

623-049,25 Nuwenstat / aspach / in Roispe / bit allen deme dat zuo disen dorphen
gehorich is / inde

623-049,26 dat gelegen is an der siden des Rines da die burch wiede ane steit /
vzbescheiden den

623-049,27 stucken die her na an disen brieve sint beschrieven / Dar vmbe so geven wir
ire allerJarlichs

623-049,28 also lange alse si levet vor die gulde van wiede vierdehalf hundert marc
rechter

623-049,29 Colscher penninge zweilf schillinge vor diemarc gezalt /Wir geven ire ouch
allerjarlichs

623-049,30 also lange alse si levet hundert marc inde sivenzich marc rechter Colscher
penninge vor

623-049,31 die penninge die man ire allerjarlichs van vnseme gestichte schuldich is ze
gevene / Dar

623-049,32 zuo so sin wir ire schuldich Dusint marc inde vierzich marc Colscher
penninge / der penninge

623-049,33 suolenwir ire geven zehantz e wir in ir guot gein dru hundertmarc Echscher
penninge /

623-049,34 so bliven wir ire schuldich van der scholt Sieven hundert marc inde vierzich
marc

623-049,35 Colscher penninge / der selver penninge suolen wir vorwert me allerjarlichs
ire geven

623-049,36 hundert marc Colscher penninge / si sterve ove si leve / hie imbinnen / also
lange biz wir

623-049,37 ire dise Sieven hundert marc inde vierzich marc vollengelden / ze rechter
recheningen /

623-049,38 Muogen wir ouch der selver scholt bit rechter recheningen id min vinden
dat sal vns ze

623-049,39 staden stain / Dise vunf hundert marc inde zwenzich marc allerjarlichs die
ire gebuorent

623-049,40 vor ire gulde inde die hundert marc allerjarlichs vor ire scholt die bewisen
wir ire bit

623-049,41 willen inde bit gehencnisse vnses Capitteles inde vnser Priore van Colne /
in vnser rechter

623-049,42 vrbuore ze Colne / inbinnen der stat bit namen an alle vnseme Tolle ze
Colne an vnseme

623-049,43 ponderampthe / an vnser gruz / inde an viermarken geldes allerwechgelichs
an vnser

623-049,44 muonzen ze Colne / Wir suolen ouch vnse vrunt dar zuo schicken die van
der selver vrouwen

623-050,1 halven dise gulde besetzen / Were ouch dat dise guolde hoirre queme dan
wir ire benuomet

623-050,2 haven dat sal si vns wieder keren . Gebreche ouch id dan ave dat suolen wir
ire irvullen

623-050,3 binnen einen mainde / na deme dat si vns manen duoit . Sie beheldet ouch
in iren dienste

623-050,4 die Nuwe burch inde beide die dorph Breitbach bit alleme deme dat dar zuo
gehoret van

623-050,5 deme berge alsnacke opwert / Si beheldet ouch zuo iren vorbuoren /
Sechteme / inde Gilstorph

623-050,6 bit alleme deme dat dar zuo gehoret / Jnde dar zuo alle die man inde die
lude sowilches

623-050,7 rechtes si sin / die wonent an der siden des Rines da Colne die stat ane steit
/ die suolen

623-050,8 in irme dienste bliven / Ouch ware si varen wonen / Dise vorgenuomde
gulde die wir ire

623-050,9 bewiset haven / inde alle ire andere gulde die si beheldet in irre hant van
deme guode dat

623-050,10 zuo vnseme gestichte horet / die sal ire volgen genzliche ein jar na irme
dode / also sowilche

623-050,11 zijt dat si im me jare stirvet / so sal ire die gulde van deme selveme jare
genzeliche

623-050,12 volgen / inde na deme iare ever ein gantz iar / vollenkomeliche . Die gulde
suolen

623-050,13 wir duon keren soware si bescheidet bit rade ires bigichtirs inde irre
truwehende / Ouch

623-050,14 suolen wir werven an die stat van Colne / dat si die selve vrouwe niemer me
gehinderen

623-050,15 an diser vorgenuomder gulden vmbe einger hande sache die geschien
muoge / Jnde dat si

623-050,16 niman anders dan ire id rechtes da ane bekennen alse lange alse si levet /
inde na irme

623-050,17 dode alse lange alse hie vore beschriven steit / inde dat sal ire die stat
beschriven inde

623-050,18 besigelen / bit der stede Jngesigele / Dat selve suolen wir ouch werven an
vnseme Capittele

623-050,19 ze Colne / Ouch suolen wir ire gewinnen bit vnser kost an deme Pauese /
conseruatores die

623-050,20 si willet over dise vorworde / inde over alle . die vorworde die ire beschriven
sint van

623-050,21 vnseme vorvaren deme Ertzschenbisschoffe Cuonrade inde van vnseme
gestichte . alle die

623-050,22 vorworde suolen wir ire stede halden beide van Nuwens inde van alders der
in verziet

623-050,23 si nit an geime punte / Sowanne wir allet dit ire volvuort hain / so suolen
die man inde

623-050,24 die burchman / inde die thuorenlude inde der porzennere van wiede / inde
die dienstman /

623-050,25 vns inde vnseme gestichte hulden / also ove wir sterven e diese selve
vorgenuomde Grevinne /

623-050,26 so suolen si ire zehantz na vnseme dode wieder antworden inde geven die
selve

623-050,27 burch wiede bit alleme deme vorgenuomdeme guode dat dar zuo gehoret .
inde suolen ire die

623-050,28 selue truwe inde hulde halden inde leisten die si ire schuldich waren e si
vns hulden /

623-050,29 inde so sal ouch die selve gulde van Colne vnseme gestichte wieder bliven
/ inde hundert

623-050,30 marc inde Sievenzich marc die der selver vrouwen beschriven sint van
vnseme gestichte

623-050,31 allerjarlichs ze geldene die sal sie wieder nemen na iren eirsten vorworden
/ it in si dan

623-050,32 also dat der bisschof de na vns kuomet ove vnse gestichte bit der selver
vrouwen also overdrage

623-050,33 dat man ire dise selve vorworde stede halde inde also sichger mache dat
man ire

623-050,34 leiste allet dat hie vore geschriven steit / Wir en suolen ouch die burchman
noch die thuorenlude

623-050,35 noch den porzennere van wiede nit wandelen noch intsetzen it en si bit der
selver

623-050,36 vrouwen willen / Were ouch dat sachge dat wir andere burchmanne ove
thuorenlude / ove

623-050,37 porzennere zuo der selver burch setten / die suolen der selver vrouwen
sweren inde hulden

623-050,38 also alse die eirsten gehuldet haint bit allen den vorworden die ire hie
beschriven steint

623-050,39 Ouch suolen wir bit irme rade inde bit irme willen einen amptman alda
setzen de sal ire

623-050,40 die selve hulde sweren inde leisten die ire die andere burchmanne inde die
thuorelude

623-050,41 inde der porzennere van wiede gesworen haint ze leistene . Willen wir ouch
den selven

623-050,42 amptman wandelen dat sal bit den selven vorworden sin . Quem et ouch
also dat die selve

623-050,43 vrouwe bit gewalt geworpen wuorde vzer diser vorgenuomder gulden ze
Colne van wilchen

623-050,44 sachgen dat dat were / so suolen die man inde die burchman / die
thuorenlude inde der

623-050,45 amptman / inde der porzennere van wiede der selver vrouwen wieder
antworden inde

623-050,46 geven die selve burch wiede bit alleme deme dat dar zuo gehoret / also alse
hie vore beschriven

623-050,47 steit . inde suolen ire die selve truwe leisten die si ire schuldich waren e si
uns

623-050,48 hulden . Dat selve suolen ouch duon die dienstman inde die andere lude /
die dar zu gehorent .

623-051,1 Wir suolen ouch die edele lude die man inde dat lant in alsuolchen eren
inde rechte

623-051,2 halden alse si van der selver vrouwen vorvaren here bracht haint ze rechte .
Ouch suolen

623-051,3 wir stede halden also verre alse dat recht inde redelich is . sowat si gedain
hait deme

623-051,4 Duitzscheme huse ze Breitbach / inde deme goitzhuse / inde deme spitale
van Heysterbach

623-051,5 bit den wingarden ze Rinhelden / inde zu stegen / inde der wiesen ze Linse
/ inde bit deme

623-051,6 zienden inde der kirchen ze Nuwenstat . Jnde suolen ouch stede halden dat
si gedain hait

623-051,7 deme goitzhuse van sentewalburchgeberge . Ouch beheldit si dat guot dat
ze Linse gelegen

623-051,8 is inde dat gehoret in iren hof ze Reterstorph . Dar zuo beheldet si ouch
ein vaz

623-051,9 wins dat si ze irme selengerede bit iren penningen vergolden hait ze Linse
/ dat mach

623-051,10 si keren soware si wilt . Sowe ouch ire gebezzert inde verbuozet hait bit
guodeme vrkunde

623-051,11 van wilcher hande gebruchge dat dat si / dan ave en suolen wir engeiner
hande bezzeringe

623-051,12 ove buoze me vorderen ove nemen . Wir willen ouch dat die selve vrouwe
alrejarlichs

623-051,13 eine lastvart have in deme Lande ze wiede sowanne si wilt . Sowat si ouch
in

623-051,14 deme Rine hait ze vuorne / dat suolen die lude van Linse ire vuoren bit
deme selveme rechte

623-051,15 alse it van alders here kuomen is / dat sal ire der amptman alda zuo brengen
/ sowanne

623-051,16 si des duoit gesinnen / alle ire ander guot dat si in irre hant hant beheldet
/ it si erve ove

623-051,17 lifzuoith / sowa dat gelegen is / dat suolen wir beschirmen na allen den
vorworden die ire

623-051,18 beschriven sint an irme eirsteme brieve / van vnseme vorvaren deme
bisschoffe Cuonrade

623-051,19 inde van vnseme gestichte van Colne / die vorworde die suolen wir alle stede
halden . Ouch

623-051,20 so blivet ire stede inde behalden die maninge die si hait gedain in vnseme
Capittele ze

623-051,21 Colne na iren eirsten brieven / der maningen der in verziet si nit . Wir
suolen ire ouch

623-051,22 ein recht richter sin over alle die giene die ire inde iren luden gewalt inde
vnrecht gedain

623-051,23 havent . Sowat si ouch des guodes des si in irre hant beheldet vns ze pachte
willet

623-051,24 setzen / dat suolen wir ze pachte nemen / inde suolen ire den pacht
antwerden bit vnser kost

623-051,25 inde op vnsen angest / in die stat ze Colne . Wolde si ouch ieman ane
sprechgen sowe

623-051,26 he were / ove van wilchen sachgen dat dat were / dar vuore suolen wir
antwerden gelich

623-051,27 alse vor vnse gestichte / also dat si des ane cost inde ane arbeit blive . Jre
lude inde ire

623-051,28 Cloistere die sie gemachget hait die in suolen in vnseme Lande nit anders
tollen / dan die

623-051,29 burgere van Colne ze rechte schuldich sint ze tollene / alse ire in iren alden
brieven is

623-051,30 beschriven . Si in sal ouch engeinen tol ze Colne gelden van irme korne dat
si ze Colne

623-051,31 malen deit zuo irme brode . Wir en suolen ouch in deme vorgenuomden
lande da si vns in

623-051,32 lezet gain geinren hande vesteninge ove burch machgen it in si bit irme
guoden wilen . Sowat

623-051,33 wir ouch in deme lande vesteningen buwen dan ave sal man ire die selve
hulde inde

623-051,34 recht sweren inde leisten die man ire schuldich is van der burch ze wiede .
Ouch beheldet

623-051,35 si den Nuwen hof ze wiede da ire schaif geint . Sowanne vnse muonze ze
Colne zuo

623-051,36 kuomet so sal die selve vrouwe vor ire gulde die wir ire bewiset haven ze
Colne rechte

623-051,37 Colsche penninge nemen . Die wile ouch vnse muonze ze Colne nit in is
zuo kuomen so sal

623-051,38 si nemen Echsche penninge zweilf schillinge vor die marc . alse der bisschof
albrecht

623-051,39 inde bruoder Gerart van andernachge bescheiden haint . Ouch willen wir
zehant duon irvuollen

623-051,40 sowat ires mannis selen verbrochgen is an den dingen die ire van vnseme
gestichte

623-051,41 beschriven sint . Jre burchmanne van der Nuwen burch die suolen wir
husen inde

623-051,42 halden sowes si ze rechte willent kuomen / also dat die selve vrouwe des
ane kumber blive .

623-051,43 Quem et ouch also des got nit in wille dat eincher hande bruchge tuschen
vns inde der

623-051,44 selver vrouwen sich irliefen anwilchen sachgen dat dat were / so sal si kiesen
dar zuo

623-051,45 einen guoden man / inde wir einen anderen guoden man die vns redeliche
bescheiden . Were

623-051,46 ouch dat sachge dat die zwene man nit overein verdragen en kunden / so
sal der bisschof

623-051,47 albrecht des ein overmeister sin / sowie he dat setzit inde bescheidet dat
suolen wir also

623-052,1 halden inde leisten binnen einen mainde na deme wir bescheiden werden .
Were ouch

623-052,2 dat / dat sich dat vertrecte van vnsenthalven / dat wir van vnwillen ove van
eincher hande

623-052,3 arger liste nit in leisten noch in deden also alse der selve bisschof albrecht
dat bescheidet /

623-052,4 so mach si wale ove si willet wieder in gain in die selve burch ze wiede /
inde in allet dat

623-052,5 guot dat zuo der burch gehoret / alse hie vore beschrieven is . Jnde die
burchmanne inde

623-052,6 die thuorenlude inde der porzennere inde der amptman van wiede inde die
andere lude

623-052,7 die dar zuo gehorent sowilches rechtes si sin die suolen der selver vrouwen
die selve truwe

623-052,8 inde hulde halden inde leisten die si ire schuldich waren e si vns hulden .
Were ouch

623-052,9 dat de bisschof albrecht sturve so suolen wir beide samen einen guoden
man kiesen an

623-052,10 sine stat / de die selve macht have vns beide ze bescheidene na deme dat hie
vore beschriven

623-052,11 steit . Sowanne ouch der selver vrouwen gebuort zu manenne vmbe eincher
623-052,12 hande gebruchge inde sin wir dan ze Colne / ove ze Bunne / ove ze

andernachge / ove
623-052,13 ze Nuisse / ove in diser gebuirden so sal si vns duonmanen / inde wir suolen

ire duon
623-052,14 also alse hie vor beschriven is . Were ouch sachge dat wir dan binnen diser

gebuirden
623-052,15 nit in weren inde si vnser nit in mochten noch in wolden irbeiden / so sal

si die herren
623-052,16 van me Duome ze Colne in deme Capittele duon manen / inde den selven

herren geven
623-052,17 wir gewalt dat si ire duon leisten / na allen den vorworden die ire beschriven

sint .
623-052,18 Wir suolen ouch stede halden sowat der bisschof albrecht inde bruoder

Gerart van
623-052,19 andernachge setzent inde ordinierent bit deme guode dat si willet dat na

irme dode blive
623-052,20 inde diene den Goitzhusen die die penninge Jarlichs gevent die man ire

schuldich is ze
623-052,21 gevene / also alse tuschen ire inde vnsen vorvaren deme bisschoffe Cuonrade

inde vnseme
623-052,22 gestichte van eirsten gesprochgen is . Wir willen ouch dat dat iar inde der

tirmt diser
623-052,23 vorgenuomder gulden ze Colne allewege ane ge an vnser vrouwen dage der

Lazzer den
623-052,24 man in latine heizet Natiuitas / inde ouch allewege vz ge an der selver vnser

vrouwen
623-052,25 auende allit dit hain wir gelovet der selver vorgenuomder vrouwen stede ze

haldene bit

623-052,26 guoden truwen sunder alre hande arge list / overmitz vnsis Capittels / vnser
priore / inde vnser

623-052,27 stede van Colne . Wir verzien ouch aller hande werewort / inde aller hande
weringe beide

623-052,28 geistlich inde wereltlich die vns inde vnseme gestichte her wieder / wieder
alle dise vorworde

623-052,29 die ire beschrieven sint van Nuwens inde van alders ze staden stain muogen
. Wir

623-052,30 Capittel inde priore van Colne geloven dat der selver vorgenuomder
vrouwen / dat wir ire

623-052,31 alle dise vorgenuomde vorworde stede suolen halden / inde si niemer da ane
gehinderen .

623-052,32 Wolde si ouch vnse herre der bisschof van Colne ove ieman anders da ane
hinderen / dat

623-052,33 suolen wir weren na vnser macht bit guoden truwen sunder arge list . Dit
vrkunden wir

623-052,34 bit vnses Capittels Jngesigele dat man heizet sente Peters Jngesigel an
diseme brieve . Wir

623-052,35 Richtere / Scheffene der rait inde die burgere gemeine van Colne vrkunden
ouch dat an

623-052,36 disen brieve dat wir durch bede inde vmbe lieve vnses herren des
Ertzschenbisschoves

623-052,37 Syverdis inde des Capittels van Colne gelovet haven der vorgenuomdere
edelre vrouwen

623-052,38 Mechtilde dat wir si noch ire boden die si dar zuo schicket an der selver
vorgenuomeder

623-052,39 guolden ze Colne niemer in suolen gehinderen vmbe einger hande sachge
die geschien muoge

623-052,40 inde dat wir niemanne anders dan ire eincher hande recht bekennen an der
vorgenuomder

623-052,41 gulden ze Colne alse lange alse si levet / inde na irme dode alse lange alse
ire hie vore

623-052,42 an diesme brieve gelovet inde beschrieven is . Wolde si ouch ieman sowe
de were da

623-052,43 ane hinderen des in suolen wir nit gestaden / inde suolen si vorstein inde
ire truweliche

623-052,44 helpen gelich alse eime vnseme burgere sunder alre hande arge list . Dat
vrkunden wir

623-052,45 bit vnser stede jngesigele an diesme brieve . Wir vorgenuomde Capittel
Priore . Richtere .

623-052,46 Scheffene / der Rait / inde die Burgere gemeine van Colne verzien ouch her
wieder alre

623-052,47 hande weringe die vns ze staden muogen stain entgein der selver
vorgenuomder vrouwen

623-052,48 an allen diesen vorworden die ire van Nuwens inde van alders beschrieven
sint . beide

623-053,1 geistlich inde wereltlich . Jn vrkunde inde in vesteninge aller dieser
vorgesprochgenre

623-053,2 dinge / so hain wir de vorgenuomde Ertzschebisschof Syvert van Colne der
vorgenuomder

623-053,3 edelre vrouwen Mechtilden diesen brief gegeven besigelt bit vnseme
Jngesigele / inde bit

623-053,4 Jngesigelen sente peters inde der stede van Colne . Dit geschag ze Colne in
vnseme Capittele

623-053,5 ze me Duome na godes gebuorde Dusint iar / zwei hundert Jar / inde vunve
inde Sievenzich

623-053,6 Jar / an vnser vrouwen auende der Lasser den man heizet in Latine
Natiuitas . Jn vrkunde

623-053,7 diser dinge so hain wir vorgenuomde bruoder heynrich / inde bruoder
Berenger an

623-053,8 dise wiederschrifft vnse Jngesigele gehangen . Dit geschag na godes
gebuorde Dusint Jar /

623-053,9 zwei hundert Jar / Jnde ein inde Echtzich jar /

N223-169,36 Jr bruoder Mathias Meister der bruodere van deme Duitzschen huse over
alle Duitzsche

N223-169,37 lant Jnde der Commendur inde die bruodere gemeine des Duitzschen huses
van Covelenze

N223-170,1 duon kunt allen den die disen brief suolen sien inde horen dat wir bit deme
edelen vursten

N223-170,2 vnseme herren deme Herzogen Johanne van Brabant also overdragen haven
dat wir

N223-170,3 vor ime inde van sinre wegen gelovet haven inde geloven ze gevene
alleriarlichs der

N223-170,4 edelre vrouwen Mechtilden die wilen Grevinne was ze Seyne also lange alse
si levet

N223-170,5 zwenzich marc Colscher penninge die genge inde geve sin zweilf schillinge
vor die marc

N223-170,6 gezalt Jnde vunfzich malder weizzes inde vunfzich malder rocgen Colscher
mazen also

N223-170,7 guot inde also geve dat igelich malder also guot si bi einen penninge na alse
dat beste

N223-170,8 dat man op deme gemeinen marcthe gildet zuo der zit alse man dat koren
gelden sal

N223-170,9 Dit koren beide weizze inde rocge suolen wir der selver vrouwen gelden inde
antwerden

N223-170,10 alleriarlichs bit vnser kost inde bit vnser arbeit inde op vnsen angest ze colne
inbinnen

N223-170,11 die stat an vnser vrouwen dage z er lazzer den man heizet in latine Natiuitas
Diser vorgesprochenre

N223-170,12 zwenzich marke suolen wir geven alleriarlichs diser selver vrouwen zin
N223-170,13 marc an sente Bartholomeus dage inde die andere zien marc an sente

Mertines dage inde

N223-170,14 suolen ire die antwerden binnen die stat van Colne bit vnser kost inde bit
vnser arbeit

N223-170,15 inde op vnsen angest Vns in mach ouch ingeiner hande weringe weder here
noch brant

N223-170,16 noch vngewidere noch ingeinre hande sache wie man die genennen muoge
nit intschuldigen

N223-170,17 noch ze staden stain van diser gulden wir in muozen ie der selver vrouwen
dise vorgesprochene

N223-170,18 gulde beide koren inde penninge gelden alleriarlichs zuo den
vorgesprochenen

N223-170,19 dagen Sowanne ouch dise selve vrouwe op disen vorgesprochenen drin
dagen it si op

N223-170,20 sente Bartholomeus dage it si op vnser vrouwen dage z er lazzer ove op sente
Mertines

N223-170,21 dage levendich is so is ire dise vorgesprochene gulde van deme tirmete
irvallen beide

N223-170,22 an penningen inde an korne na marczalen also alse op igelichen dage ze
rechte geburet die

N223-170,23 gulde suolen wir ire gelden ove si levendich blivet Sturve si ouch dar na so
suolen wir die

N223-170,24 ervallenne gulde van deme tirmete geven an der stat da si die bescheidet ze
gevene

N223-170,25 an irme levene Vor dise gulde inde vor dit gelofnisse so hain wir der selver
vrouwen

N223-170,26 ze vnderpande gesat vnse hus ze Muffendorph inde allet dat guot dat dar
zuo gehoret inde

N223-170,27 gehoren sal Jnde der bruodere hof ze Soirden inde allet dat dar zuo gehoret
Jnde ouch

N223-170,28 der bruodere hof ze Rixcen Muolenheym inde allet dat guot dat dar zuo
gehoret bit willen

N223-170,29 inde bit gehencnisse des Commendurs inde der bruodere van Colne inde
van Muffendorph

N223-170,30 Dit hain wir gedain bit alsuolchen vorworden ove it also queme des got nit
in wille dat

N223-170,31 wir der selver vrouwen dise vorgeschrivene gulde beide an penningen inde
an korne

N223-170,32 nit in vollengulden an disen vorgesprochenen dagen inde dar na binnen
vierzien dagen

N223-170,33 so suolen wir ire schuldich sin ze geldene inboven dat hovetguot hundert
malder half

N223-170,34 weizze inde half rocge inde zwenzich marc penninge die suolen wir ire
gelden ze einer

N223-170,35 penen des neisten dages na den vierzien dagen inde dar zuo dat hovetguot
Sowie wir des

N223-170,36 nit in deden so sal die selve vrouwe sich halden an allet dit vorgesprochene
guot dat wir

N223-170,37 ire ze vnderpande gesat haven inde sal sich des vnderwinden inde alle die
vrbuore die

N223-170,38 dar ave vellet genzeliche ze irme nutze nemen inde des vriliche ze iren willen
gebruchen

N223-170,39 sunder alre hande wiederrede also lange biz wir ire vollengelden beide
hovetguot inde

N223-170,40 pene Sowat si ouch op deme guode nimet die wile ire vnvergolden is beide
hovetguot

N223-170,41 inde pene dat is ire zevorent gewunnen dan ave in is si nit schuldich ze
rechgenenne

N223-170,42 noch ave ze slaine weder van hovetguode noch van penen Sowanne wir ire
vollengolden

N223-170,43 haven beide hovetguot inde pene an penningen inde an korne so sal si vns
dat selve

N223-170,44 guot wieder lazen Sowat si ouch die wile dar op genomen hait des in suolen
wir an si nit

N223-170,45 vorderen noch si in is vns des nit schuldich wider ze kerene si ne will et dan
gerne duon

N223-170,46 van iren guoden willen Alle dise vorgesprochene vorworde die suolen wir
der selver

N223-170,47 vrouwen stede inde vnverbrochen halden sunder arge list die wile si levet
Sowanne si

N223-170,48 doit is so suolen wir inde dat vorgenante guot vortme los inde ledich sin
van diser gulden

N223-171,1 Sowat ever irvallen is binnen irme levene van deme tirmete alse hie ovene
gesprochen

N223-171,2 is dat suolen wir gelden inde op richten na irme dode soware si dat
bescheidet an irme

N223-171,3 levene Dat suolen wir leisten na irme dode an allen den steden da si in irme
levene

N223-171,4 dat bescheidet bit allen den vorworden alse hie vor beschriven is also ove
alse si levede

N223-171,5 na rade inde na geheize irre truwehende inde der lude den si dat bevilet in
irme levene

N223-171,6 na deme dat si in irme testamente bescheiden inde beschriven sal Jnde wir
verzien ouch

N223-171,7 her wieder aller hande weringen beide geistlich inde wereltlich sowie man
die genennen

N223-171,8 muoge die vns dar wieder ze staden mochten komen Hie over was Bruoder
Ruthchere

N223-171,9 Bruoder Symon Bruoder Hartrath bruoder Gode[..]rt[..] die priestere
Bruoder Gerhart van

N223-171,10 Hirzberg der Commendur vanHornecke Bruoder Burkart der Commendur
van Marpurg

N223-171,11 bruoder Lodewich der Commendur van Frankenvorth Bruoder Godevrith
der an des

N223-171,12 Commendurs stat is ze Covelenze bruoder Anshelm inde der gemeine
Convent van Covelenze

N223-171,13 Jn vrkunde inde stedicheit diser dinge so hain wir diser selver vrouwen disen
brief gegeven

N223-171,14 besigelt bit vnseme Jngesigele Jnde bit der zweier Commendure Jngesigelen
van Colne

N223-171,15 Jnde van Ramerstorph Dit geschach na godes geburde Dusent Jar zwei
hundert Jar

N223-171,16 Jnde zwei Jnde Echtzich Jar an sente Clementis dage

566-001,30 Jch Mechtilt wilen Grevinne was ze Seyne Duon kunt allen den die disen
brief suolen

566-001,31 sien inde horen / dat ich gainde inde stainde bit guoder witzen / bit
gesunden live / Jnde

566-001,32 bit vrkunde miner vrunde / die in disen brieve her na beschriven steint /
besetzen inde

566-001,33 machen min Testament inde min selengerede / also alse hie beschrieven
steit . Jch besetzen

566-001,34 inde willen dat mine Truwehende zehantz na mime dode sunder merren
alle mine scholt

566-001,35 gelden die ich selve gemacht haven / also alsemin gesinde dememine scholt
wale kundich

566-001,36 is / si bescheiden sal . Dit suolen si zehantz duon z en eirsten vor allen
dingen na mime dode .

566-001,37 Jch en willen nit dat mine Truwehende imanne gelden / it in si dat min dat
min gesinde

566-002,1 deme mine scholt kundich is / die ich selve hain gemacht heizent gelden
inde sprechent

566-002,2 op ire sele dat ich den schuldich si . Diese penninge suolen mine
Truwehende nemen inde

566-002,3 vorderen anminen herren den Bisschof inde an dat Capittel vammeDuome
van der scholt

566-002,4 die mir mir min herre der Bisschof inde dat gestichte van Colne schuldich
blivent . wie

566-002,5 vile des si des sal man si wale bescheiden . Jch besetzen ouch heren
Lambrechte mime

566-002,6 Capplane zwenzich marc . heren arnolde mime Capplane zien marc . Jutten
miner iuncvrouwen

566-002,7 zien marc . Gekelen der alder zien marc . Gekelen der iuncger zien marc .
Mechtilden

566-002,8 miner nichten vunf marc . Heinen van Husen vunfzien marc . heren
wilhelme van

566-002,9 Roispe vunf marc . Philipse mime neven zien marc . Lodewige van Husen
vunf marc . Aleide

566-002,10 van Nitershusen vunf marc . Gobelen deme koche vunf marc . Cristinen
sinen wive dri

566-002,11 marc . Heinen buschelmanne dri marc . arnolde van Budelinge vunf marc
. Mengire dri

566-002,12 marc . Cruselere deme kuchenknechte eine marc . Dideriche kokerelle seis
marc . Dise selve

566-002,13 penninge die ich mime gesinde besat haven also alse hie vor geschriven steit
. die suolen

566-002,14 mine Truwehende vorderen inde nemen an den penningen die mir min
herre der Bisschof

566-002,15 inde dat gestichte van Colne schuldich is . Ouch so willen ich dat man
zehantz na deme dat

566-002,16 mine scholt vergolden is / mime gesinde gelde . Mar alles inde alles so
willen ich

566-002,17 dat man mine scholt zevorent gelde . Jch besetzen ouch den Minren
bruoderen van Colne

566-002,18 drizzich marc . Den Predigeren bruoderen van Colne drizzich marc . Den
Nunnen van mime

566-002,19 cloistere ze Colne zien marc . Dise penninge sal man ouch nemen van den
penningen die

566-002,20 mir min herre der bisschof inde dat gestichte van Colne schuldich sint . Jch
besetzen ouch

566-002,21 den Minren bruoderen van selegendale zien marc . Den Minren bruoderen
van Andernache

566-002,22 zien marc . Den Minren bruoderen van Covelenze zien marc . Den
Predigeren van Covelenze

566-002,23 zien marc . Den Nunnen van Tyzendorph zien marc . Den Nunnen van
Herchingen

566-002,24 zien marc . Den Nunnen van Druolshagen zien marc . Den Nunnen van
sente katerinen bi

566-002,25 Rennenberg dri marc . Den Monchen van Nistere zwenzich marc . Jch
besetzen ouch den

566-002,26 Monchen van Seyne hundert marc / da mide si ein guot gelden / da mide
si ire provende

566-002,27 bezzeren . inde min inde mines herren / inde vnser vorvaren deste baz
gedenken . Dise

566-002,28 penninge sal man ouch nemen an den penningen die mir min herre der
Bisschof inde

566-002,29 dat gestichte van Colne schuldich sint . Jch besetzen ouch minen
Truwehenden hundert

566-002,30 marc dar vmbe dat si deste vlizelicher arbeiden vmbe min selengerede . Die
zwei hundert

566-002,31 marc sal man ouch nemen an den penningen die mir min herre der bisschof
inde dat

566-002,32 gestichte van Colne schuldich sint . Jch besetzen ouch deme Meistere van
sente Johannis

566-002,33 spitale over Mere vor mine sele inde mines herren sele hundert marc . die
penninge sal

566-002,34 man ouch nemen an den penningen die mir min herre der Bisschof inde
dat gestichte

566-002,35 van Colne schuldich sint . Jch besetzen ouch minen Burchmannen die mir
gesworen . haint

566-002,36 ze mime selengerede / ove si dar vmbe cost inde arbeit muozen haven /
hundert marc . die

566-002,37 sal man ouch nemen an den penningen die mir min herre der bisschof inde
dat gestichte

566-002,38 van Colne schuldich sint . Jch besetzen ouch dru hundert marc die sal man
geven minen

566-002,39 luden in mime lande gemeine bit rade inde bit geheize des Provinciales van
den Predigeren /

566-002,40 inde bruoder Godeverdes van Duisburch / inde bruoder Bartholomeus
mines bigichters /

566-002,41 inde heren Lambrechtes mines capplanes . Dise dru hundert marc sal man
ouch

566-002,42 nemen an den penningen die mir min herre der bisschof inde dat gestichte
van Colne schuldich

566-002,43 sint . Ouch so willen ich dat der ziende van aspach inde alle die gulde van
Sechtme inde

566-002,44 van Gilstorph na mime dode zehantz blive inde werde eweliche deme
Capittele vam me

566-002,45 Duome inde den anderen godeshusen in me gestichte van Colne die die
penninge plegent

566-002,46 ze gevene die mir die priore van Colne alleriarlichs sint schuldich ze gevene
also alse

566-002,47 tuschenmir indemime herren deme Bisschove Syverde inde deme gestichte
van Colne

566-002,48 gelovet inde beschrieven is overmiddis deme bisschofve albrechte inde
bruoder Gerarde van

566-003,1 andernache / inde ein deil minre burchmanne bit also suolchen vorworden
ove min ander

566-003,2 guot dat ich an dat gestichte gekeret haven bit vorworden deme gestichte
blivet . Were

566-003,3 ouch dat ich min guot van deme gestichte keren wolde so sal dise selve
vorgenuomde

566-003,4 gulde van aspach / van Sechteme inde van Gilstorph mime anderen guode
volgen / bit allen

566-003,5 den vorworden die tuschen mir inde deme gestichte van Colne beschrieven
wuorden duo ich

566-003,6 min guot z en eirsten an dat gestichte keirde inde machede . Min hof op
deme ackere bi

566-003,7 der Nuwer burch inde dat guot dat ich dar zuo vergolden haven / de en
gehoret niet zuo deme

566-003,8 guode dat ich an dat gekeret haven / want ich dat sider vergolden haven ze
mime vrbure

566-003,9 sider ich min guot keirde an dat gestichte . Den selven hof inde allet dat
ich dar zuo vergolden

566-003,10 haven dat hain ich gegevin Gekelen der alder inde Gekelen der iuncger /
dat si

566-003,11 dat sulen haven also lange alse si levent / sowanne si doit sint beide so sal
dat selve guot

566-003,12 genzeliche bliven deme Duitzschen huse ze Breitbach eweliche also alse ich
on beschrieven

566-003,13 haven . Dit sint mine Truwehende die ich gekoren haven inde kisen zu
disen selengerede /

566-003,14 dat hie vor beschrieven steit /. Der overste Meister vam me Duitzschen
huse / inde der

566-003,15 overste Meister van sente Johannis spitale over overMere / her Winant van
blankenberch ein

566-003,16 canonich vam me Duome ze Colne / inde her Rorich van Renninberch .
Qvem et ouch also

566-003,17 sowanne ich sturve dat dise zwene Meistere hie im me lande niet en weren
/ so hait mir

566-003,18 der Meister vam me Duitzschen huse bruoder Mathise den Commendur
van Covelenze in

566-003,19 sine stat gesat / inde gelazen / Der Meister van sente Johannis spitale de
hait bruoder Luprechte

566-003,20 den Meister van steinvorde einen priester / inde bruoder Erwine van der
burch / ouch

566-003,21 einen prister / in sine stat mir gelazen / die bruodere suolen die selve macht
haven / gelich

566-003,22 alse die Meistere hie weren ze disen selengerede . Dise vorgenuomde
Truowehende hain ich

566-003,23 dar zuo also gekoren / dat si mine scholt inde mine penninge die mir min
herre der Bisschof

566-003,24 inde dat gestichte van Colne schuldich sint in vorderen zehantz na mime
dode /

566-003,25 inde suolen die selve penninge zehantz antwerden inde geven disen
vorgenuomden bruoder

566-003,26 Heinriche deme Provinciale / bruoder Bartholomeuse minen bigichtere /
heren Lambrechte

566-003,27 minen Caplane / deme Priore van den predigeren / inde bruoder Godeverde
van Duisburch .

566-003,28 Die suolen zehantz dan ave gelden mine scholt z en eirsten / inde dar na
mime gesinde dat

566-003,29 ich on besat haven / inde dar na mine almuosene die ich ouch bestat haven
inde minen luden in mime lande / also alse hie vor beschrieven steit .

566-003,30 alse dit allet vergolden is / so suolenmine burchman indemine Truwehende
nemen van

566-003,31 der selver scholt alse vile alse ich on besat inde beschrieven haven . Sowat
dan dar over

566-003,32 blivet dat sal man den selven vorgenuomden deme Provinciale / bruoder
Bartholomeuse /

566-003,33 deme Priore / bruoder Godeverde / inde heren Lambrechte geven inde
antwerden / inde die

566-003,34 suolen dat keren inde geven zuo minre selen vrbure also alse ich on bevolen
haven . Js dat

566-003,35 min herre der Bisschof inde dat gestichte van Colne also gildet inde leistet
/ dat dise vorgenuomde

566-003,36 Truwehende inde min bigichter sprechent dat mir wale geleistet si / so
suolen

566-003,37 mine Burchman min hus inde min lant deme Bisschove antwerden . Were
ouch dat des

566-003,38 nit in geschege inde datmine Truwehende indemin bichter niet in sprechen
dat mir geleistet

566-003,39 were / so ne suolen mine burchman noch min hus / noch min lant deme
Bisschove niet

566-003,40 antwerden / meir si suolen also da mide duon / alse ich si bescheiden sal .
alle mine andere

566-003,41 sachen des ich ze duone haven / die hain ich also besat inde bewaret bit
minen bigichtere

566-003,42 inde bit anderen minen vrunden die ich dar zuo geschicket haven / dat sich
dise vorgenuomde

566-003,43 Truwehende da mide niet in durfen bekumberen / noch des niet
vnderwinden / noch

566-003,44 niet vorderen dan ich vn hie vor bevolen haven . allet dat hie vor beschrieven
steit / dat

566-003,45 hain ich gesat inde gemachet also bit suolchen vorworden inde vnderscheide
/ dat ich dat

566-003,46 wale mach wandelen sowanne ich willen inde wie ich willen / die wile ich
leven . Sowes

566-003,47 ich in mime levene niet in wandelen / dat sal man halden / also alse hie vor
beschrieven

566-003,48 steit . Sowat ich ouch des in mime levene wandelen / dat sal man dar na
halden / alse

566-004,1 ich bescheiden sal . Hie over waren bruoder Heinrich der vorgenuomde
Provincial bruoder

566-004,2 Bartholomeus min bigichter / bruoder Godevert van Duisburch / her
Lambrecht der vndercuster

566-004,3 vam me Duome / her arnolt mine caplane . Jutte / inde Gekele inde Gekele
mine

566-004,4 Juncvrouwen . Jn vrkunde diser dinge so hain ich disen brief duon schrieven
inde besigelen

566-004,5 bit mime Jngesigele . Dit geschach na godes geburde Dusent Jar / zwei
hundert Jar / inde

566-004,6 drie inde Echtzich Jar .
566-004,8 Jch willen inde setzen dat mine truwehende min guot ze Reterstorph inde

min guot
566-004,9 ze kassele verkoufen it si den herren vam me Duome / it si mime herren

deme bisschove
566-004,10 so si alredurste muogen / inde dat man die penninge vor mine scholt / inde

vor mine sele
566-004,11 geve / bit rade inde bit geheize des Prioris van den Predigeren ze Colne .

bruoder Bartholomeus

566-004,12 mines bichters / bruoder Godeverdis van Dusburch / inde heren
Lambrechtes des vnderkusters

566-004,13 vam me Duome / also alse ich vn bescheiden haven /. Were ouch dat der
Bisschof

566-004,14 noch die herren vam me Duome des guodes nith en wolden gelden / so sal
man andesswa dat

566-004,15 verkoufen so man alredurste mach .

U07-7,1 Ich Mechtilt wilen Grevinne was ze Seyne Duon kunt Allen den die disen
brief suolen sien inde horen dat ich gainde inde stainde bit guoder witzen
bit gesunden live Jnde bit vrkunde miner vrunde die in disen brieve her na
beschrieven

U07-7,2 steint besetzen inde machen min Testament inde min selengerede also
alse hie beschrieven steit . Jch besetzen inde willen dat mine Truwehende
zehantz na mime dode sunder merren alle mine scholt gelden die ich selve
gemacht haven also alse

U07-7,3 min gesinde deme mine scholt wale kundich is si bescheiden sal Dit suolen
si zehantz duon z en eirsten vor allen dingen na mime dode Jch in willen
niet dat mine Truwehende imanne gelden it en si dat min gesinde deme
mine scholt kundich is die

U07-7,4 ich selve hain gemachet heizent gelden inde sprechent op ire sele dat ich
den schuldich si . Dise penninge suolen mine Truwehende nemen inde
vorderen anminen herren den bisschof inde an dat Capittel vammeDuome
van der scholt die mir min herre

U07-7,5 der bisschof inde dat gestichte van Colne schuldich blivent . wie vile des si
des sal man si wale bescheiden Jch besetzen ouch herren Lambrechte mime
Caplane vunfzien marc heren Arnolde mime Caplane zien marc . Jutten
miner juncvrouwen zien marc .

U07-7,6 Gekelen der alder zien marc . Gekelen der juncger zin marc . Mechtilde
miner nichten vunf marc heynen van husen vunfzien marc . heren
Wilhelme van Roispe vunf marc . Philipse mime neven zien marc .
Lodewige van husen vunf marc . Aleyde van Nitershusen

U07-7,7 vunf marc . Gobelen deme koche vunf marc . Cristinen sinen wive dri
marc . heinen buschelmanne dri marc . Arnolde van budelinge vunf marc
Mengire dri marc . Cruselere deme kuchenknechte eine marc . Dideriche
kokerelle seis marc . Dise selve

U07-7,8 penninge die ich mime gesinde besat haven also alse hie vor geschrieven
steit die suolen mine Truwehende vorderen inde nemen an die penninge
die mir min herre der bisschof inde dat gestichte van Colne schuldich is .
Ouch so willen ich dat man zehantz

U07-7,9 na deme dat mine scholt vergolden is mime gesinde gelde . Mar allis inde
allis so willen ich dat man mine schoilt zevorent gelde . jch besetzen ouch
denMinren bruoderen vanColne drizzichmarc . Den predigeren bruoderen
van Colne drizzich marc . Den

U07-7,10 Nunnen van mime cloistere ze Colne zien marc . Dise penninge sal
man ouch nemen van den penningen dei mir min herre der bisschof inde
dat gestichte van Colne schuldich sint . Jch besetzen ouch den Minren
bruoderen van selegendale zien marc .

U07-7,11 den Minren bruoderen van Andernache zin marc . den Minren bruoderen
van Couelenze zien marc . den predegeren van Covelenze zien marc . Den
nunnen van Cyzendorph zien marc . den nunnen vanHerchingen zien marc
. den nunnen van Drulshagen zien marc .

U07-7,12 den nunnen van sente Katerinen bi Rennenberg dri marc . Den Monchen
van Nistere zwenzich marc . Jch besetzen ouch den Monchen van Seyne
hundert marc . da mide si ein guot gelden da mide si ire provende bezzeren
inde min inde mines herren inde vnser vorvaren

U07-7,13 deste baz gedenken . Dise penninge sal man ouch nemen an den penningen
die mir min herre der bisschof inde dat gestichte van Colne schuldich sint .
Jch besetzen ouch minen Truwehenden zwei hundert marc . op dat si deste
vlizelicher arbeiden vmbe

U07-7,14 min selengerede Die zwei hundert marc sal man ouch nemen an den
penningen die mir min herre bisschof inde dat gestichte van Colne
schuldich sint . Jch besetzen ouch demeMeistere van sente Johannis spitale
over Mere vor mine sele inde mines herren sele

U07-7,15 hundert marc die penninge sal man ouch nemen an den penningen die
mir min herre der bisschof inde dat gestichte van Colne schuldig sint .
Jch besetzen ouch minen burchmannen die mir gesworen haint ze mime
selengerede inde die dar umbe cost inde arbeit

U07-7,16 muozen haven zwei hundert marc . die sal man ouch nemen an den
penningen die mir min herre der bisschof inde dat gestichte van Colne
schuldich sint . Jch besetzen ouch dru hundert marc die sal man geven
minen luden in mime lande gemeine bit rade inde

U07-7,17 bit geheize des provinciales van den predegeren inde bruoder Godeverdes
van Duisburch inde bruoder bartholomeus mines bigichters inde heren
Lambrechtes mines Caplanes Dise dru hundert marc sal man ouch nemen
an den penningen die mir min herre der

U07-7,18 bisschof ind dat gestichte van Colne schuldich sint . Ouch so willen ich dat
der ziende van Aspach inde alle die gulde van Sechtme inde van Gilstorph
na mime dode zehantz blive inde werde eweliche deme Capittele vam me
Duomme inde den anderen godeshusen

U07-7,19 in me gestichte van Colne die die penninge plegent ze geuene die mir die
priore van Colne allerjarlichs sint schuldich ze gevene also alse tuschen mir
inde mime herren deme bisschove Syuerde inde deme gestichte van Colne
gelovet inde beschriven is overmiddis

U07-7,20 deme bisschofve Albrechte inde bruoder Gerarde van Andernache inde ein
deil miner burchmanne bit also sulchen vorworden ove min ander guot dat
ich an dat gestichte gekeret haven bit vorworden deme gestichte bliuetWere
ouch dat ich min guot

U07-7,21 van deme gestichte keren wolde so sal dise selve vorgenuomde gulde van
Aspach van Sechtme inde van Gilstorph mime anderen guode volgen
bit allen den vorworden die tuschen mir inde deme gestichte van Colne
beschriven wurden duo ich min guot z en eirsten

U07-7,22 an dat gestichte keirde . inde machede Min hof op deme ackere bi der
Nuwer burch inde dat guot dat ich dar zuo vergolden haven de in gehoret
niet zuo deme guode dat ich an dat gestichte gekeret hauen want ich dat
sider vergolden hauen zuo mim vrbure sider ich min

U07-7,23 guot keirde an dat gestichte . Den selven hof inde allit dat ich dar zuo
vergolden hauen dat hain ich gegevin Gekelen der Alder inde Gekelen der
junger dat si dat suolen haven alse lange alse si levent sowanne si doit sint
beide so sal dat selve guot genzeliche

U07-7,24 bliven deme Duitzschen huse ze breitbach eweliche also alse ich on
beschrieven haven . Dit sint mine Truwehende die ich gekoren hauen inde
kiesen zuo disen selengerede dat hie vor beschrieven steit . Der overste
Meister vam me Duitzschen huse inde der overste

U07-7,25 Meister van sente Iohannis spitale over Mere her Winant van blankenberch
ein Canonech vam me Duome ze Colne inde her Rorich van Rennenberg
Qvem et ouch also sowanne ich sturve dat dise zwene Meistere hie im me
lande niet in weren

U07-7,26 so hait mir der Meister vam me Duitzschen huse bruoder Mathise den
Commendur van Covelenze in sine stat gesat inde gelazen . Der Meister
van sente Johannis spitale de hait bruoder Luprechte den Meister van
steinvorde einen prister jnde bruoder

U07-7,27 Erwine van der burch ouch einen prister in sine stat mir gelazen die
bruodere suolen die selve macht haven gelich alse die Meistere hie weren
zuo disen selengerede . Dise vorgenuomde Truwehende hain ich dar zuo
also gekoren dat si mine scholt inde

U07-7,28 mine penninge die mir min herre der bisschof inde dat gestichte van
Colne schuldich sint in vorderen zehantz na mime dode inde suolen die
selve penninge zehantz antwerden inde geven disen vorgenuomden bruoder
heynriche deme provinciale bruoder

U07-7,29 bartholomeuse minen bigichtere heren Lambrechte mime Caplane deme
priore van den predegeren inde bruoder Godeverde van Duisburg Die
suolen zehantz dan ave gelden mine scholt z en eirsten inde dar na mime
gesinde dat ich on besat haven

U07-7,30 inde dar na mine almuosene die ich ouch besat haven inde minen luden in
mime lande also alse hie vor beschrieven steit Alse dit allet vergolden is so
suolen mine burchman inde mine Truwehende nemen van der selver scholt
alse vile alse ich on

U07-7,31 besat inde beschrieven hauen . Sowat dan dar over blivet dat sal man
den selven vorgenuomden deme provinciale bruoder bartholomeuse deme
priore bruoder Godeverde inde heren Lambrechte geven inde antwerden
inde die suolen dat keren inde geven

U07-7,32 zuo minre selen vrbuore also alse ich on bevolen haven . Js dat min
herre der bisschof inde dat gestichte van Colne also gildet inde leistet dat
dise vorgenuomde Truwehende inde min bigichter sprechent dat mir wale
geleistet si so suolen mine burchman min

U07-7,33 hus inde min lant deme bisschove antwerden . Were ouch dat des niet en
geschege inde dat mine Truwehende inde min bigichter niet in sprechen
dat mir geleistet were so ne sulen mine burchman noch min hus noch min
lant deme bisschove nit antwerden meir

U07-7,34 si suolen also da mide also duon alse ich si bescheiden sal . Alle mine andere
sachen des ich ze duone haven die hain ich also besat inde bewaret bit mime
bigichtere inde bit anderen minen vrunden die ich dar zuo geschicket haven
dat sich dise vorgenuomde Truwehende

U07-7,35 da mide nieth in durfen bekumberen noch des niet vnderwinden noch niet
vorderen dan ich vn hie vor bevolen haven Allet dat hie vor beschrieven
steit dat hain ich gesat inde gemachet also bit suolchen vorworden inde
vnderscheide dat ich dat wale mach wandelen

U07-7,36 sowanne ich willen inde wie ich willen die wile ich leven Sowes ich in mime
levene niet in wandelen dat sal man halden also alse hie vor geschrieven steit
Sowat ich ouch des in mime levene wandelen dat sal man dar na halden alse
ich bescheiden sal .

U07-7,37 Hie over waren bruoder heinrich der vorgenumde provincial bruoder
bartholomeus min bichtere bruoder Godevert van Duisburch . her
Lambrecht der vndercuster vam me Duome . her Arnolt mine caplane
Jutte inde Gekele inde Gekele mine juncvrouwen

U07-7,38 Jn vrkunde diser dinge so hain ich disen brief duon schriven inde besigelen
bitmime JngesigeleDit geschach na godes geburdeDusent jar zwei hundert
jar inde dri inde Echtzig jar .

602-025,2 Jr bruoder Johan / Gardian der Minre bruodere van Colne / Jnde bruoder
albrecht /

602-025,3 Prior der Predigere bruodere van Colne vrkunden dat an disen brieve / dat
wir vnses herren

602-025,4 des Erzschenbisschoffes Syverdes van Colne brief gesien inde gelesen haven
bit ganzen Jngesigelen

602-025,5 des selven Erzschenbisschoffes / des Capittels van me Duome / Jnde der
stete van

602-025,6 Colne / vngevelschet / also alse hie nidene geschriven steit / Jr Syvert van
godes genaden

602-025,7 Erzschebisschof van Colne des Richges van overberge / Erzchecencellere /
Duon kunt

602-025,8 allen den ginen die disen brief ane sient inde horent / dat die Edele vrouwe
Mechtilt / die

602-025,9 wilen Grevinne was ze Seyne / durch vriede inde vmbe genade / vns / inde
vnse gestichte

602-025,10 lezet in gain in ire buorch ze wiede / inde in diese dorph inde kirspele /
Linse / winthain /

602-025,11 Nuwenstat / aspach / inde Roispe / bit allen deme dat zuo disen dorphen
gehorich is / inde

602-025,12 dat gelegen is an der siden des Rines / da die buorch wiede ane steit /
vzbescheiden den

602-025,13 stucken / die her na an diesen brieve sint beschrieven / Dar vmbe so geven
wir ire allerJarliches

602-025,14 also lange alse si levet vor die gulde van wiede / virdehalf hundert marc
rechter

602-025,15 Colscher penninge / zweilf schillinge vor die marc gezalt / Wir geven ire
ouch allerjarlichs

602-025,16 also lange alse si levet hundert marc inde Sievenzich marc rechter Colscher
penninge vor

602-025,17 die penninge die man ire allerjarlichs van vnseme gestichte schuldich is ze
gevene / Dar

602-025,18 zuo so sin wir ire schuldich / Dusint marc inde vierzich marc / Colscher
penninge / der penninge

602-025,19 suolenwir ire geven zehantz e wir in ir guot gein dru hundertmarc Echscher
penninge /

602-025,20 so bliven wir ire schuldich van der scholt Sieven hundert marc inde vierzich
marc

602-025,21 Colscher penninge / der selver penninge suolen wir vorwert me
allerjarliches ire geven hundert

602-025,22 marc Colscher penninge si sterve ove si leve hie enbinnen / also lange biz
wir ire

602-025,23 dise sieven hundert marc inde vierzich marc vollengelden ze rechter
rechgeningen / Muogen

602-025,24 wir ouch der selver scholt bit rechter rechgeningen ied min vinden / dat sal
vns ze staden

602-025,25 stain . Dise vunf hundert marc inde zwenzich marc allerjarliches die ire
gebuorent vor ire

602-025,26 gulde / inde die hundert marc alleriarlichs vor ire scholt die bewisen wir ire
bit willen

602-025,27 inde bit gehencnisse vnses Capittels inde vnser Priore van Colne in vnser
rechter vrbuore

602-025,28 ze Colne binnen der stat / bit namen an alle vnseme Tolle ze Colne / an
vnseme punderampthe /

602-025,29 an vnser gruze / inde an vier marken geldes allerwechgelichs / an vnser
muonzen

602-025,30 ze Colne . Wir suolen ouch vnse vrunt dar zuo schickin die van der selver
vrouwen halven

602-025,31 diese gulde besetzen . Were ouch dat diese gulde horre queme dan wir ire
benuomet haven /

602-025,32 dat sal si vns wieder keren / Gebreche ouch id dan ave / dat suolen wir ire
irvullen binnen

602-025,33 einen mainde / na deme dat si vns manen duoit / Si beheldet ouch in iren
dienste die Nuwe

602-025,34 burch / inde beide die dorphBreitbach / bit alleme deme dat dar zuo gehoret
van deme

602-025,35 berge alsnacke opwert / Si beheldit ouch zuo iren vrbuoren / Sechteme inde
Gilstorph bit

602-025,36 alleme deme dat dar zuo gehoret . Jnde dar zuo alle die man inde die lude
sowilches

602-025,37 rechtes si sin die wonent an der siden Rines da Colne die stat ane steit . die
suolen in irme

602-025,38 dienste bliven . ouch ware si varen wonen . Dise vorgenuomde gulde die
wir ire bewiset

602-025,39 haven / inde alle ire andere gulde die si beheldet in irre hant van deme guode
dat zuo

602-025,40 vnseme gestichte gehoret die sal ire volgen genzeliche ein iar na irme dode
/ also sowilche

602-025,41 zijt dat si im me iare stirvet so sal ire die gulde van deme selveme iare
genzeliche

602-025,42 volgen / inde na deme iare ever ein ganz iar vollenkuomeliche . Die gulde
die sulen wir

602-025,43 duon keren soware si bescheidet bit rade ires bigichtirs inde irre truwehende
/ Ouch suolen

602-025,44 wir werven an die stat van Colne dat si die selve vrouwe nimer me in
gehinderen an diser

602-025,45 vorgenuomder gulden vmbe ingeiner hande sachge die geschien muoge .
Jnde dat si niemanne

602-025,46 anders dan ire id rechtes da ane bekennen also lange alse si levet / inde na
irme

602-026,1 dode alse lange alse hie vor beschriven steit / inde dat sal ire die stat
beschriven inde

602-026,2 besigelen bit der stede ingesigele / Dat selve suolen wir ouch werven an
vnseme Capittele

602-026,3 ze Colne / Ouch suolen wir ire gewinnen bit vnser kost an deme Pauese
conseruatores die

602-026,4 si willet over dise vorworde / inde over alle die vorworde die ire beschriven
sint van

602-026,5 vnseme vorvaren deme Erzenbisschofve Cuonrade / inde van vnseme
gestichte . alle die vorworde

602-026,6 suolen wir ire stede halden / beide van Nuwens inde van alders / der in
verziet si

602-026,7 niet an geinen punte / Sowanne wir allet dit ire volvuort hain / so suolen
die man inde

602-026,8 die burchman die Thuorenlude / inde der porzennere van wiede / inde die
dienstman / vns /

602-026,9 inde vnseme gestichte hulden / also ove wir sterven e dise selve
vorgenuomde Grevinne /

602-026,10 so suolen si ire zehantz na vnseme dode wieder antwerden inde geven die
selve burch

602-026,11 wiede bit alleme deme vorgenuomdeme guode / dat dar zuo gehoret / inde
suolen ire die selve

602-026,12 truwe inde hulde halden inde leisten die si ire schuldich waren / e si vns
hulden / inde so

602-026,13 sal ouch die selve gulde van Colne vnseme gestichte wieder bliven / inde
hundert marc

602-026,14 inde sievenzich marc die der selver vrouwen beschriven sint van vnseme
gestichte alleriarlichs

602-026,15 ze geldene die sal si wieder nemen na iren eirsten vorworden / Jt en si dan
also

602-026,16 dat der bisschof de na vns kuomet ove vnse gestichte bit der selver vrouwen
also overdragen

602-026,17 dat man ire dise selve vorworde stede halde / inde also sichger machge dat
man

602-026,18 ire leiste allet dat hie vor geschriven steit . Wir en suolen ouch die
burchman / noch die

602-026,19 Thuorenlude / noch den porzennere van wiede / niet wandelen noch
entsetzen it en si bit

602-026,20 der selver vrouwen willen / Were ouch dat sachge dat wir andere
burchmanne ove Thuorenlude /

602-026,21 ove porzennere zuo der selver burch setten die suolen der selver vrouwen
sweren

602-026,22 inde hulden also alse die eirste gehuldet haint bit allen den vorworden die
ire hie beschriven

602-026,23 steint / Ouch suolen wir bit irme rade inde bit irme willen einen amptman
alda

602-026,24 setzen / de sal ire die selve hulde sweren inde leisten / die ire die andere
burchman / inde

602-026,25 die Thuorenlude / inde der porzennere van wiede gesworen haint ze leistene
. Willen wir

602-026,26 ouch den selven amptman wandelen dat sal bit den selven vorworden sin .
Quem et ouch

602-026,27 also dat die selve vrouwe bit gewalt geworpen wuorde vzer diser
vorgenuomder gulden / ze

602-026,28 Colne / van wilgen sachgen dat dat were / so suolen die man inde . die
burchman / inde die

602-026,29 thuorenlude / inde der amptman / inde der porzennere van wiede / der
selver vrouwen

602-026,30 wieder antwerden inde geven die selve burch wiede / bit alleme deme dat
dar zuo gehoret /

602-026,31 also alse hie vore beschriven steit . inde suolen ire die selve truwe leisten
die si ire schuldich

602-026,32 waren e si vns hulden / Dat selve suolen ouch duon die dienstman / inde
die andere lude

602-026,33 die dar zuo gehorent / Wir suolen ouch die edele lude / die man inde dat
lant in alsuolchen

602-026,34 eren inde rechte halden / alse si van der selver vrouwen vuorvaren here
bracht haint / ze

602-026,35 rechte . Ouch suolen wir stede halden also verre alse dat recht inde redelich
is sowat si

602-026,36 gedain hait deme Duitzschen huse ze Breitbach / inde deme godeshuse /
inde deme spitale

602-026,37 van Heysterbach / bit den wingarden ze Rinhelden inde ze Stegen / inde
der wisen ze

602-026,38 Linse / inde bit deme zienden / inde der kirgen ze Nuwenstat . Jnde suolen
ouch stete halden /

602-026,39 dat si gedain hait deme godeshuse van sentewalburgeberge . Ouch beheldet
si dat guot

602-026,40 dat ze Linse gelegen is / inde dat gehoret in iren hof ze Reterstorph . Dar
zuo beheldit

602-026,41 si ouch ein vaz wines / dat si ze irme selengerede bit iren penningen
vergolden hait ze

602-026,42 linse / dat mach si keren soware si wilt . Sowe ouch ire gebezzert inde
verbuozet hait

602-026,43 bit guodeme vrkunde van wilcher hande gebruchge dat dat si dan ave en
solen wir engeiner hande

602-026,44 bezzeringe ove buoze me vorderen ove nemen . Wir willen ouch dat die
selve

602-026,45 vrouwe alleriarlichs eine lastvart have in deme lande ze wiede / sowanne si
wilt / Sowat

602-026,46 si ouch in deme Rine hait ze vuorene dat suolen die lude van Linse ire
vuoren bit

602-026,47 deme selveme rechte alse it van alders here is komen . dat sal ire der
amptman alda zuo

602-026,48 brengen sowanne si des duoit gesinnen / alle ire ander guot dat si in irre
hant beheldet / it

602-027,1 si erve ove lifzuocht sowa dat gelegin is / dat suolen wir beschirmen na allen
den vorworden

602-027,2 die ire beschriven sint an irme eirsteme brieve van vnseme vorvaren deme
bisschofve

602-027,3 Cuonrade / inde van vnseme gestichte van Colne / die vorworde die suolen
wir alle stede

602-027,4 halden / Ouch so blivet ire stede inde behalden die maninge die si hait
gedain in vnseme

602-027,5 Capittele ze Colne na iren eirsten brieven / der maningen der en verziet si
niet . Wir suolen

602-027,6 ire ouch ein recht richtere sin over alle die giene die ire inde iren luden
gewalt inde vnrecht

602-027,7 gedain havent / Sowat si ouch des guodes / des si in irre hant beheldet /
vns ze pachte

602-027,8 willet setzen dat suolen wir ze pachte nemen / inde suolen ire den pacht
antwerden bit vnser

602-027,9 kost / inde op vnsen angest in die stat ze Colne / Wolde si ouch ieman ane
sprechgen sowe

602-027,10 he were / ove van wilchen sachgen dat dat were / dar vuore suolen wir
antworden gelich

602-027,11 alse vor vnse gestichte / also dat si des ane cost / inde arbeit / blive / Jre
lude inde iere

602-027,12 Cloistere die si gemachget hait die en suolen in vnseme lande niet anders
tollen / dan die

602-027,13 buorgere van Colne ze rechte schuldich sint ze tollene / alse ire in iren alden
brieven is

602-027,14 beschrieven / Si en sal ouch ingeinen tol ze Colne gelden van irme korne
dat si ze Colne

602-027,15 malen deit zuo irme brode . Wir en suolen ouch in deme vorgenuomden
lande da si vns in

602-027,16 lezit gain ingeinre hande vesteninge ove burch machgen / it en si bit irme
guoden willen .

602-027,17 Sowat wir ouch in deme lande vesteningen buen / dan ave sal man ire die
selve hulde

602-027,18 inde recht sweren inde leisten die man ire schuldich is van der burch ze
wiede . Ouch

602-027,19 beheldet si den Nuwen hof ze wiede da ire schaif geint . Sowanne vnse
muonze ze Colne

602-027,20 zuo kuomet / so sal die selve vrouwe vor ire gulde die wir ire bewiset haven
ze Colne

602-027,21 rechte Colsche penninge nemin . Die wile ouch vnse muonze ze Colne nit
in is zuo kuomen /

602-027,22 so sal si nemen Echsche penninne / zweilf schillinge vuor die marc . alse
der Bisschof albrecht

602-027,23 inde bruoder Gerart van andernachge bescheiden haint . Ouch willen wir
zehantz duon

602-027,24 ervullen / sowat ires mannes selen verbrochgen is . an den dingen die ire
van vnseme gestichte

602-027,25 beschrieven sint . Jre burchmanne van der Nuwer burch die suolen wir
husen inde

602-027,26 halden / sowes si ze rechte willent kuomen / also dat die selve vrouwe des
ane kumber

602-027,27 blive . Qvem it ouch also des got niet in wille dat eincher hande / bruchge
tusschen vns inde

602-027,28 der selver vrouwen sich irlieffen an wilchen sachgen dat dat were / so sal si
kiesen dar

602-027,29 zuo einen guoden man / inde wir einen anderen guoden man / die vns
redeliche bescheiden .

602-027,30 Were ouch dat sachge dat die zwene man niet overein verdragen en kunden
so sal der

602-027,31 bisschof albrecht des ein overmeister sin . sowie he dat setzet inde
bescheidet / dat suolen

602-027,32 wir also halden / inde leisten binnen einen mainde / na deme dat wir
bescheiden werden /

602-027,33 Were ouch dat sich dat vertreckede van vnsenthalven / dat wir van vnwillen
ove van

602-027,34 eincher hande arger liste nit in leisten noch in deden also alse de selve
bisschof albrecht dat

602-027,35 bescheidet so mach si wale ove si willet wieder in gain in die selve burch ze
wiede / inde

602-027,36 in allet dat guot dat zuo der burch gehoret / alse hie vore beschrieven is .
Jnde die burchmanne /

602-027,37 inde die thuorenlude / Jnde der porzennere / inde der amptman van wiede
/ inde

602-027,38 die andere lude die dar zuo gehorent / sowilches rechtes si sin / die suolen
der selver vrouwen

602-027,39 die selve truwe inde hulde halden inde leisten die si ire schuldich waren e
si vns

602-027,40 hulden . Were ouch dat de bisschof albrecht sturve so suolen wir beide
samen einen guoden

602-027,41 man kiesen an sine stat de die selve macht have vns beide ze bescheidene
na deme dat

602-027,42 hie vuore beschrieven steit . Sowanne ouch der selver vrouwen gebuoret ze
manenne vmbe

602-027,43 eincher hande gebruchge / inde sin wir dan ze Colne / ove ze Bunne / ove
ze andernache /

602-027,44 ove ze Nuisse / ove in diser gebuirden / so sal si vns duon manen / inde wir
suolen ire duon

602-027,45 also alse hie vuore beschrieven is . Were ouch dat sachge / dat wir dan
binnen diser gebuirden

602-027,46 niet in weren / inde si vnser niet in mochte noch in wolde irbeiden / so sal
si die herren

602-027,47 vam me Duome ze Colne in deme Capittele duon manen / inde den selven
herren geven wir

602-027,48 gewalt dat si ire leisten duon na allen den vorworden die ire beschrieven
sint . Wir suolen ouch

602-028,1 stede halden sowat der Bisschof albrecht inde bruoder Gerart van
andernache setzent

602-028,2 inde ordennierent bit deme guode / dat si willet dat na irme dode blive /
inde diene den godeshusen

602-028,3 die die penninge iarlichs gevent / die man ire schuldich is ze gevene . also
alse

602-028,4 tusschen ire inde vnsen vorvaren dem bisschofve Cuonrade inde vnseme
gestichte van eirsten

602-028,5 gesprochgen is . Wir willen ouch dat dat iar inde der Tirmt diser
vorgenuomder gulden

602-028,6 ze Colne allewege ane ge an vnser vrouwen dage z er Lazzer / den man
heizzet in latine

602-028,7 Natiuitas / inde ouch allewege vz ge an der selver vnser vrouwen avende .
allet dit hain

602-028,8 wir gelovet der selver vorgenuomder vrouwen stede ze haldene bit guoden
/ truwen sunder

602-028,9 alre hande arge list / overmitz vnses Capittels / vnser priore / inde vnser
stede van Colne .

602-028,10 Wir verzien ouch aller hande werewort / inde aller hande weringe / beide
geistlich inde

602-028,11 wereltlich / die vns / inde vnseme gestichte her wieder / wieder alle dise
vorworde die ire

602-028,12 beschrieven sint van nuwens inde van alders / ze staden stain muogen . Wir
Capittel inde

602-028,13 priore van Colne geloven dat der selver vorgenuomder vrouwen dat wir ire
alle dise vorgenuomde

602-028,14 vorworde stede suolen halden . inde si niemer da ane gehinderen . wolde si
ouch

602-028,15 vnse herre der Bisschof van Colne ove ieman anders da ane hinderen dat
suolen wir weren

602-028,16 na vnser macht / bit guoden truwen sunder arge list . Dit vrkunden wir bit
vnses Capittels

602-028,17 ingesigele dat man heizet sente peters ingesigel / an diseme brieve . Wir
Richtere Scheffenen

602-028,18 Der rait / inde die Burgere gemeine van Colne / vrkunden ouch dat an
diesen brieve / dat

602-028,19 wir durch bede inde vmbe live vnses herren des Erzschenbisschofves
Syuerdis inde des

602-028,20 Capittels van Colne gelovet haven der vorgenuomder edelre vrouwen
Mechtilden dat wir

602-028,21 si noch ire boden die si dar zuo schicket an der selver vorgenuomder gulden
ze Colne niemer

602-028,22 in suolen gehinderen vmbe eincher hande sachge die geschienmuoge / inde
dat wir niemanne

602-028,23 anders dan ire eincher hande recht bekennen an der vorgenuomder gulden
ze Colne alse

602-028,24 lange alse si levet / inde na irme dode alse lange alse ire hie vuore an disen
brieve gelovet

602-028,25 inde beschrieven is . Wolde si ouch ieman sowe de were da ane hinderen /
des en suolen

602-028,26 wir niet gestaden / inde suolen si vorstain / inde ire truweliche helphen
gelijch alse eineme

602-028,27 vnseme burgere sunder alre hande arge list . Dat vrkunden wir bit vnser
stede Jngesigele

602-028,28 an diseme brieve . Wir vorgenuomde Capittel / priore / Richtere /
Scheffenen / Der Rait inde

602-028,29 die burgere gemeine van Colne virzien ouch her wieder alre hande weringe
die vns ze

602-028,30 staden muogen stain intgein der selver vorgenuomder vrouwen / an allen
disen vorworden

602-028,31 die ire van nuwens inde van alders beschrieven sint / beide geistlich inde
wereltlich . Jn

602-028,32 vrkunde inde in vesteninge aller diser vorgesprochgenre dinge so hain wir
de vorgenuomde

602-028,33 Erzschebisschof Syvert van Colne der vorgenuomder edelre vrouwen
Mechtilden disen brief

602-028,34 gegeven besigelt bit vnseme Jngesigele / inde bit Jngesigelen sente peters
inde der stede

602-028,35 van Colne . Dit geschach ze Colne in vnseme Capittele zuo me Duome na
godes geburde Dusint

602-028,36 iar zwei hundert jar inde vunfve inde Sivenzich Jar . an vnser vrouwen
avende z er

602-028,37 Lazzer den man heizet in latine Natiuitas . Wir vorgenuomde Gardian /
inde prior / vrkunden

602-028,38 dat bit vnsen Jngesigelen an disen brieve / dat wir den brief gesien inde
gehoirt haven also

602-028,39 alse hie vor geschrieven steit . Dit geschach na godes geburde Dusent jar /
zwei hundert

602-028,40 Jar / inde dri inde Echtzich Jar . an sente Margareten dage .

624-053,12 Jch Mechtilt wilen Grevinne was ze Seyne duon kunt allen den die disen
brief suolen

624-053,13 sien inde horen / dat ich gainde inde stainde bit guoder witzen durchminre
selen heil inde

624-053,14 vordenisse / bruoder Heynriche den Provincial der predegere bruodere over
Duitzsche lant .

624-053,15 bruoder Bartholomeuse van der Minre bruodere ordene minen bigichter /
heren Lambrechte

624-053,16 minen Cappellain den vnderkuster vammeDuome / inde heren Costantine
van Lisolfskirchen

624-053,17 einen burger van Colne / dar zuo gekoren haven inde kiesen / inde ouch
bevolen

624-053,18 haven inde bevelen bit vollencomenre gewalt / dat si samencliche bit aller
der gulden die

624-053,19 mir die Duitzsche bruodere van Ramerstorph / inde der abt inde dat
Convent van Heysterbach

624-053,20 schuldich sint ze geldene na mime dode / also duon inde setzen alse ich on
bevelen

624-053,21 sal / inde alse si wenen dat minre selen alrenutzelichste si . Were ouch dat
ich also

624-053,22 sturve / dat ich on niet anders en bevele noch en beschiede damide ze duone
dan ich noch

624-053,23 gedain haven / so bevelen ich on dat / inde geven on des vollencomene
gewalt allet dat

624-053,24 ze duone dat si wenen dat minre selen guot si . Dit hain ich also gedain dat
ich des

624-053,25 niet in willen dat mine andere Truwehende sich diser gulden ied ane nemen
/ ove dise vorgenuomde

624-053,26 viere den Provincial / bruoder Bartholomeuse / heren Lambrechte / inde
heren Costantine /

624-053,27 ied an diser gulden hinderen / Qvem et ouch also dat der selve Provincial
enbuzen

624-053,28 Landes were alse ich sturve / so sal der prior van den predegeren ze Colne
/ inde bruoder

624-053,29 Godevert van Duisburch die he mir zuo geschicket hait in siner stat sin /
gelich also alse he selve

624-053,30 da intgegenwordich were / inde wat die selve zwene bit bruoder
Bartholomeuse / bit heren

624-053,31 Lambrechte / inde bit heren Costantine setzent inde machent an disen
sachen / dat willen

624-053,32 ich dat dat stete blive . Dit bevelen ich on ze godes truwen op ire sele / dat
si hie mide

624-053,33 also duon / alse si wenen dat minre selen alrebest si . Ouch so ne willen ich
des niet dat

624-053,34 die andere brive die ich minen anderen Truwehenden gegeven hain disen
brief ied wiedersprechen .

624-053,35 Qvem et ouch also / dat diser vorgenuomder einich sturve die wile ich leven
/

624-053,36 so sal ich einen anderen kiesen an sine stat ove ich wille / deme selven geven
ich die selve

624-053,37 gewalt ze duone inde ze lazene bit den anderen alse ich on bevolen haven .
Were ouch

624-053,38 dat der einich sturve na mime dode so geven ich den anderen die da levende
blivent die

624-053,39 selve gewalt / einen anderen in sine stat ze kiesene / bit der gewalt inde bit
den vorworden

624-053,40 die hie vor geschrieven sint . Were ouch dat ich diser einichen wolde
wandelen in mime

624-053,41 levene / inde einen anderen setzen an siner stat dat mach ich wale duon .
Sowes ich ouch

624-053,42 in mime levene niet en wandelen / dat sal man halden also alse hie vor
geschrieven steit /

624-053,43 Jn vrkunde inde stedicheit diser dinge so hain ich disen brief duon schriven
/ inde gegeven

624-053,44 besigelt bit mime Jngesigele / inde bit jngesigelen des abdes van sente
Pantaleone ze

624-053,45 Colne / heren Pilegrines des Dechens van sente Marien z en Greden /
meister Gerardes des

624-053,46 Dechens van sente apostelen ze Colne / des Gardianis van den Minren
bruoderen / inde des

624-053,47 Priors van den Predegeren ze Colne / Hie over da ich disen brief dede
machen inde besigelen

624-054,1 waren dise vorgenuomde Dechene / inde der abt van sente Pantaleone / der
Gardian /

624-054,2 inde der Prior / her heynrich Hardevust / her Heynrich birkelin inde her
Emunt sin

624-054,3 bruoder / der jngesigele an disen brief gehangen sint ze vrkunde / inde ze
gehuchnisse diser

624-054,4 vorgeschrievenre dinge . Jndewir vorgenuomdeLambrecht der vnderkuster
vam me Duome /

624-054,5 inde Costantin van Lisolfskirchen vrkunden dat bit vnsen ingesigelen an
disen brive dat

624-054,6 dit also si alse hie vor geschrieven steit . Dit geschach na godes geburde
Dusent jar / zwei

624-054,7 hundert jar / inde vire inde Echtzich jar .

